
ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᐅᒥᐅᔭᕐᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1) ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2) ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᓕᕆᔨᖓᓂᒃ;

3) ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4) ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5) ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ ᓄᓇᓕᐅᑉ 
ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ ᐸᕐᓇᓯᒪᐅᑎᓂᒃ 
ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ 
ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ  – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᐅᒥᐅᔭᕐᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᐅᓯᐅᔭᕐᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ,  
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ 



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ‘ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ 
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ. 

ᓄᓇᓕᐅᑉ ᓲᖑᓂᖏᑦ
ᑐᓴᐅᑎᒃ ᐱᒻᒪᕆᐅᔪᖅ ᐊᑑᑎᖃᑦᓯᐊᒪᑦ ᓄᓇᓕᒻᒥ. ᐊᑐᕐᑕᐅᓲᖅ ᑐᓴᕐᑎᓯᒍᒪᔪᖃᓕᑐᐊᕐᐸᑦ 
ᓄᓇᓕᒻᒥ ᓱᒐᓚᑦᑐᖃᓕᑐᐊᕐᐸᑕ, ᐊᓕᐊᓇᕐᑐᓂᒃ ᓱᖃᑦᓯᓂᕐᓂᒃ, ᐊᒻᒪᓗ ᐊᓯᖏᓐᓂᒃ 
ᓄᓇᓕᐅᑉ ᓱᒐᑦᓴᖏᓐᓂᒃ, ᐊᒻᒪᓗ ᑐᓴᕐᑎᓯᒍᒪᔪᖃᑐᐊᕐᐸᑕ ᐃᓱᒪᒋᔭᕐᒥᓂᒃ ᐊᓯᖏᓐᓄᑦ. 
ᑮᑕ ᐃᓄᑐᙯᑦ ᖃᐅᑕᒫᑲᓴᖅ ᑐᓴᐅᑎᓲᖑᒻᒪᑕ, ᐊᑑᓯᖃᑦᓯᐊᑐᖅ ᑐᓴᕐᑎᑕᐅᓲᖑᒻᒪᑕ 
ᓱᒐᓚᑦᑐᖃᓕᑐᐊᕐᒪᑦ ᓄᓇᓕᒻᒥ.

ᑐᓴᐅᑎᒃ ᐊᑐᕐᑕᐅᓲᖑᒻᒥᔪᖅ ᓄᕐᖃᑎᑦᓯᒐᓱᓐᓂᒥᒃ ᓚᕋᓕᓐᓂᒥᒃ ᓄᓇᓕᒻᒥ. ᐅᕕᒐᕐᑐᐃᑦ 
ᑐᓴᐅᑎᒃᑰᖁᔭᐅᓕᑐᐊᕐᒪᑕ ᐊᒥᓱᓂᒃ ᐱᓂᕐᓗᑎᑦᓯᑌᓕᒪᓂᕐᓅᓕᖓᔪᓂᒃ ᐅᖄᒋᐊᕐᑐᓲᑦ 
ᑐᓴᐅᑎᒃᑯᑦ, ᐊᒻᒪᓗ ᑐᓴᐅᑎᒃ ᒪᖓᑦᓯᖁᔨᓲᖑᖕᖏᑐᖅ.

ᐅᒥᐅᔭᕐᒥᐅᑦ ᐃᑉᐱᒋᔭᓖᑦ ᓴᐳᒻᒥᓂᖃᑦᓯᐊᓂᕐᒥ ᓄᓇᓕᒻᒥ ᐊᒻᒪᓗ ᐳᓖᓯᒃᑯᓂ 
ᐱᓇᓱᑦᓯᐊᓂᕃᑦᓲᑦ . ᓄᓇᓖᑦ ᓇᑯᕐᓴᓲᖑᒻᒥᔪᑦ ᐅᓐᓄᐊᓯᐅᕐᑎᒥ ᑲᒪᔨᒥᒃ 
ᓴᐳᒻᒥᓂᖃᑦᓯᐊᓕᕆᔨᐅᑦᓱᓂ ᐊᒻᒪᓗ ᐊᓂᕐᕋᒋᐊᖃᕐᓂᒥᒃ 11:00ᖑᒥ ᐅᓐᓄᐊᒥ, 
ᓄᐃᑎᑕᕕᓂᖅ ᓴᐳᒻᒥᓂᖃᑦᓯᐊᖁᔨᑦᓱᑎᒃ, ᓲᓱᒋᔭᐅᖁᔨᑦᓱᑎᒃ, ᓂᐯᑦᑐᓯᐊᒦᖁᔨᑦᓱᑎᓪᓗ 
ᓄᓇᓕᒻᒥ.

ᐊᒥᓱᐃᑦ ᓱᒐᑦᓭᑦ ᐊᑐᐃᓐᓇᕈᕐᑎᑕᐅᓲᑦ ᓄᓇᓕᒻᒥ. ᐅᕕᒐᕐᑐᐃᑦ ᐱᔪᓐᓇᓯᐊᕐᑐᑦ ᐊᓄᕆᒧᑦ 
ᐃᖏᕐᕋᑎᑕᐅᓗᑎᒃ ᔅᑮᕐᓗᑎᒃ, ᐃᓕᓐᓂᐊᒐᑦᓴᓂᒃ ᓂᑦᔭᐅᓯᔭᕈᑎᓂᒃ, ᐃᓕᓐᓂᐊᑎᑕᐅᓗᑎᒃ 
ᑕᑯᓐᓈᒉᑦ ᐊᔪᒉᑦᑐᖑᐊᓂᒃ ᓂᕕᐊᕐᓯᐊᑦ ᑲᑎᒪᓂᖃᓲᓂᒃ, ᐊᒻᒪᓗ ᐊᒥᓱᓂᒃ 
ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ ᐃᙯᓕᓴᐅᑎᐅᑦᓱᑎᒃ. ᐃᓄᑐᙯᑦ ᑲᑎᒋᐊᕈᒪᓕᑐᐊᕋᒥ 
ᑲᑎᒋᐊᕐᑐᒍᓐᓇᓯᐊᕐᑐᑦ. ᕿᑲᕐᓇᐅᓕᑐᐊᕐᒪᑦ ᓱᖃᑦᓯᓃᑦ ᐊᑐᕐᑕᐅᓂᕐᐸᐅᓲᖑᕗᑦ.

ᐱᕙᓪᓕᐊᓂᐅᑉ ᐃᓗᓕᖏᑦ ᐊᑑᑎᔪᒻᒪᕆᐅᕗᖅ ᓄᓇᓕᒻᒥ. ᐊᑑᑎᖃᑦᓯᐊᓂᕋᕐᑕᐅᓲᖅ 
ᐃᑲᔪᓲᖑᒻᒪᑦ ᐅᕕᒐᕐᑐᓂᒃ ᓲᓱᑦᓴᖃᑎᒌᑦᓯᐊᓂᕐᒥ ᐊᓂᕐᕋᒥᓂ ᐊᒻᒪᓗ ᑲᒪᒋᑦᓯᐊᓗᒍ 
ᓴᓗᒣᓐᓇᓕᒫᕐᑎᓗᒍᓪᓗ.

ᓄᓇᓖᑦ ᐅᖄᖃᑎᖃᑦᓯᐊᕋᓱᓲᑦ ᓄᓇᕐᖃᑎᒌᖕᖏᑕᕐᒥᓂᒃ. ᐃᓄᐃᑦ ᐊᓯᐊᓂ ᓄᓇᓖᑦ 
ᑐᖕᖓᓱᑦᓯᐊᓂᕃᓲᑦ ᐊᒻᒪᓗ ᖃᓂᑦᑕᖃᑦᓯᐊᓂᕃᓲᑦ ᐃᓄᓐᓂᒃ ᓄᓇᓕᓐᓂᒃ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᐃᙯᓕᓴᕐᕕᒥᒃ
 > ᓄᓇᓕᐅᑉ ᐱᖕᖑᐊᕕᖓᓂᒃ
 > ᑯᐊᐸᒃᑯᓂᒃ
 > ᑐᓴᐅᑎᒥᒃ
 > ᑭᓘᑕᐅᑉ ᐃᓕᓴᕐᕕᖓᓂᒃ
 > ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ 
ᐊᑦᔨᒌᖕᖏᑐᓂᑦ 
ᐃᓕᑦᓯᒍᓯᖃᕐᓂᓂᒃ

 > ᓄᕐᕃᑦ ᐸᕐᓇᓯᒪᐅᑎᖓᓂᒃ
 > ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

 > ᓄᓇᓕᐅᑉ ᑲᕙᒫᐱᖓᓂᒃ
 > ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐳᓖᓯᒃᑯᓂᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᑐᓕᕆᔨᖓᓂᒃ

 > ᐊᕐᓀᑦ ᓇᔪᒐᖓᓂᒃ
 > ᑭᓘᑕᖅ ᐃᓕᓴᕐᕕᒥᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐊᖑᑏᓪᓗ ᐊᑑᑎᒍᓐᓇᓯᐊᕐᑐᑦ ᐱᔪᓐᓇᓯᑐᑦ ᐊᒥᓱᓂᒃ 
ᐃᙯᓕᓴᕐᓂᓂᒃ ᓱᖃᑦᓯᓂᕐᓂᓗ.

 + ᐃᓄᑐᙯᑦ ᑲᒪᒋᔭᐅᑦᓯᐊᓲᑦ ᓄᓇᓕᒻᒥ. ᓄᓇᓕᒻᒥ 
ᓱᒐᑦᓴᖃᑦᓯᐊᑐᖅ, ᕿᐅᔭᓇᓕᑐᐊᕐᒪᓗᐊᖕᖑᐊᖅ, ᓲᓱᑦᓴᓱᑎᒃ 
ᑲᑎᖃᑕᐅᒋᐊᕐᑐᓂᕐᒥᒃ.

 + ᐊᒥᓱᓂᒃ ᐸᕐᓇᓯᒪᐅᑎᓕᒃ ᐊᑯᓐᓇᕿᓄᑦ.

 − ᐊᕐᓀᑦ ᓂᕕᐊᕐᓯᐊᓗ ᑐᖕᖓᓱᑦᑎᑕᐅᑦᓯᐊᓲᖑᖕᖏᑐᑦ 
ᓯᐊᕐᕆᔭᕐᕕᒥ.

 − ᐸᕐᓇᓯᒪᐅᑎᓕᒃ ᐊᒥᓲᖕᖏᑑᒐᓗᐊᓂᒃ ᑲᑎᒋᐊᕐᑎᓯᓲᓂᒃ 
ᐃᓄᑐᖃᕐᓂᒃ ᑭᖑᕚᕇᒋᐊᓪᓚᓂᓪᓗ ᐊᓯᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐃᓄᑐᙯᑦ ᐃᓚᐅᓂᕐᓴᐅᓗᑎᒃ ᓄᓇᓕᒻᒥ.

 • ᑕᑯᓯᒪᓂᖅ ᐊᒥᓲᓂᕐᓴᓂᒃ ᐋᕐᕿᒋᐊᕈᑎᑦᓴᓂᒃ ᐱᓀᓗᑕᕐᓄᑦ 
ᓚᕋᓕᓐᓂᒧᓪᓗ ᐊᒻᒪᓗ ᓚᕋᓕᓐᓂᒥᒃ ᖃᕆᑕᐅᔭᒃᑯᑦ ᐅᒥᐅᔭᕐᒥ.

 • ᐳᐃᔾᔪᕋᕐᕕᒥ ᐱᖕᖑᐊᕕᕐᔪᐊᒥᓪᓗ.

 • ᐅᕕᒐᕐᑐᐃᑦ ᐊᒥᓱᓂᒃ ᓱᒐᑦᓴᖃᕋᓗᐊᕐᐸᑕ, ᐃᓚᖏᑦ 
ᓱᒐᑦᓴᔪᒻᒪᕆᐅᖕᖏᑐᑦ (ᓯᐊᕐᕆᔭᕐᕕᒃ ᐅᒃᑯᐃᖔᓲᖅ ᐊᑕᐅᓯᕐᒥᒃ 
ᑕᕐᕿᒥᒃ ᐊᕐᕌᒍᑕᒫᑦ), ᐊᒻᒪᓗ ᐅᕕᒐᕐᑐᐃᑦ 
ᓱᒐᑦᓴᖃᓪᓗᐊᕈᓐᓀᓚᕿᑦᓱᑎᒃ. ᐃᓄᐃᑦ ᓱᒐᑦᓴᑖᕈᒪᔪᐃᑦ 
ᐊᓯᑦᔨᑲᑦᑕᖏᑦᑐᓂᒃ ᐊᒻᒪᓗ ᐸᕐᓀᓯᒪᐅᑎᓂᒃ 
ᓱᒐᑦᓴᑖᕐᑎᓯᒍᓐᓇᑐᓂᒃ.

 • ᑕᑯᓯᒪᓂᖅ ᐃᓚᐅᓂᕐᓴᐅᔪᓂᒃ ᐃᑲᔪᓂᕐᓴᐅᔪᓂᓪᓗ 
ᐊᑭᓕᕐᑐᑕᐅᒍᓐᓀᓗᑎᒃ ᓄᓇᓕᒻᒥ.

 • ᐅᕕᒐᕐᑐᐃᑦ ᐅᓐᓄᐊᒥ ᓇᒧᖕᖓᕕᑦᓴᑖᕐᓗᑎᒃ ᓴᐳᒻᒥᓇᑦᓯᐊᑐᒥᒃ.

ᓄᓇᓕᒃ (2)

ᓇᑭᑦ ᐱᔪᑦ
 > ᐊᒪᐅᑎᒃ ᓇᔪᕐᓯᕕᒻᒥᒃ
 > ᐋᓐᓂᐊᕕᒻᒥᒃ
 > ᐃᓄᓕᕆᔨᒃᑯᓂᒃ
 > ᐅᕕᒐᕐᑐᐃᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᐃᓚᒌᓂᖅ ᐱᒻᒪᕆᐅᑎᑕᐅᑦᓯᐊᑐᖅ ᐃᓅᓯᕐᒥ ᐅᒥᐅᔭᕐᒥ. ᐃᓚᒌᑦ ᖃᓂᑦᑕᖃᑦᓯᐊᓲᖑᕗᑦ 
ᐊᒻᒪᓗ ᐃᓄᐃᑦ ᐳᓛᕆᐊᓲᖑᖏᓐᓇᓱᑎᒃ ᖃᐅᑕᒫᑦ, ᓯᓚᒥ ᓂᕆᒋᐊᕐᑐᖃᑎᒌᓲᖑᑦᓱᑎᓪᓗ, 
ᐅᕝᕙᓘᓐᓃᑦ ᓱᒐᓚᑦᑐᖃᓕᑐᐊᕐᐸᑦ. ᐃᓚᖏᑦ ᐊᖓᔪᕐᖄᑦ ᐱᓇᓱᒋᐊᕐᑐᖃᑦᑕᓲᖑᒐᓗᐊᑉᐸᑕ 
ᓄᓇᓕᐅᑉ ᓯᓚᑖᓂ, ᐊᒥᓱᐃᑦ ᐊᓂᕉᑕᕆᓲᑦ ᐃᓚᒥᓂᒃ ᖃᓂᑦᑕᕇᑦᓯᐊᖏᓐᓇᓕᒫᕐᑎᓯᑦᓱᑎᒃ 
ᐃᑉᐱᒍᓱᑦᓯᐊᓱᑎᓪᓗ ᖃᓄᐃᖕᖏᓯᐊᕐᓂᖏᓐᓂᒃ.

ᐃᓚᒌᑦ ᐃᑉᐱᒍᓱᑦᓯᐊᓲᑦ ᐃᓚᒥᓂᒃ, ᑲᑎᑎᑕᐅᓕᑐᐊᕐᒪᑕ ᐅᕝᕙᓘᓐᓃᑦ ᐊᕕᐅᑎᑐᐊᕐᐸᑕ. 
ᓄᑲᒌᑦ ᓇᔮᐱᒌᑦ ᐱᒻᒪᕆᐅᕗᑦ ᐃᓚᒥᓂ, ᐊᖓᔪᖏᑦ ᑲᒪᑦᓯᐊᑎᓲᖑᒻᒪᑕ ᓄᑲᖏᓐᓂᒃ 
ᐊᓂᐊᐱᖏᓐᓂᒃ ᓇᔮᐱᖏᓐᓂᓗ. ᑕᒪᓐᓇ ᐃᑲᔫᑕᕆᓂᖅ ᐃᑉᐱᒍᓱᑦᓯᐊᓂᕐᓗ ᑲᔪᓯᒍᓐᓇᑐᑦ 
ᐃᓅᓯᓕᒫᑦᓯᐊᖏᓐᓂ.

ᐃᓄᐃᑦ ᐊᑖᑕᑦᓯᐊᒥᓂᒃ ᐊᓈᓇᑦᓯᐊᒥᓂᓪᓗ ᐱᒻᒪᕆᐅᑎᑦᓯᓲᑦ ᐃᓚᒻᒥᓂ. ᐊᒡᒍᐃᓲᑦ 
ᖃᐅᔨᒪᔭᕐᒥᓂᒃ ᐃᕐᖑᑕᕐᓄᑦ ᐃᑉᐱᒍᓱᑦᓯᐊᓲᖑᑦᓱᑎᓪᓗ.

ᐱᕈᕐᓭᓂᖅ ᑲᒃᑲᓛᓂᒃ ᐱᒍᓐᓇᑎᑦᓯᓯᐊᕐᓗᒋᑦ ᑕᒪᓐᓇ ᐱᒻᒪᕆᐅᑎᑕᐅᕗᖅ ᐱᕈᕐᓭᓯᐊᕐᓂᒧᑦ. 
ᐊᒥᓱᐃᑦ ᐃᓚᒌᑦ ᐊᑦᔨᒌᑎᑦᓯᓲᑦ ᑲᒃᑲᓛᓂᒃ ᓱᕈᓯᐅᒐᓗᐊᕐᐸᑕ ᓂᕕᐊᕐᓯᐊᖑᒐᓗᐊᕐᐸᑕᓗ, 
ᐊᒻᒪᓗ ᑕᒪᖏᑦ ᓱᕈᓰᑦ ᓂᕕᐊᕐᓯᐊᓗ ᐱᕕᑦᓴᖃᑦᓯᐊᓛᕐᑐᐃᑦ ᐃᓕᓐᓂᐊᒋᐊᒥᒃ 
ᐆᒪᔪᕐᓂᐊᓂᕐᒥᒃ ᐊᒻᒪᓗ ᐊᑑᑎᖃᑦᓯᐊᓂᕐᒥᒃ ᓱᖃᑦᓯᓂᕐᓂᒃ ᐊᑐᕐᑐᓂᒃ ᐃᓄᐃᑦ 
ᐃᓕᕐᕈᓯᖏᓐᓂᒃ.

ᐊᖓᔪᕐᖄᑦ ᐱᔪᓐᓇᑐᑦ ᐃᓚᖏᓐᓂᒃ ᐱᕕᑦᓴᓂᒃ ᐃᑲᔪᕈᓐᓇᑐᓂᒃ ᐱᕈᕐᓭᓂᕐᒥᒃ 
ᕿᑐᕐᖓᖏᓐᓂᒃ, ᐅᑯᐊ ᐆᑦᑑᑎᒋᓗᒋᑦ ᐃᓄᓕᕆᔩᑦ, ᐅᕕᒐᕐᑐᐃᑦ ᐃᓪᓗᔪᐊᖓ ᐊᒻᒪᓗ 
ᓇᔪᕐᓯᕕᒃ. ᑖᒃᑯᐊ ᐱᕕᑦᓭᑦ ᐃᑲᔪᓲᑦ ᑲᒃᑲᓛᓂᒃ ᓄᐃᑦᓯᓂᕐᒥᒃ ᐱᒍᓐᓇᐅᑎᓂᒃ 
ᐃᓅᖃᑎᒌᑦᓯᐊᓂᕐᒧᑦ ᐊᒻᒪᓗ ᖃᓄᖅ ᐃᓄᑦᓯᐊᖑᒍᓐᓇᒪᖔᑕ ᐃᓚᒥᓂᒃ ᐊᑦᓯᒪᓕᕐᒪᑕ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᖓᔪᕐᖄᓕᒫᑦ ᐱᔪᓐᓇᑐᑦ ᓇᔪᕐᓯᕕᐅᑉ ᐱᕕᑦᓴᖏᓐᓂᒃ. 
ᓇᔪᕐᓯᕕᐅᑉ ᐊᓪᓚᓯᒪᐅᑎᖏᓐᓂ ᑲᒃᑲᓛᑦ ᐊᑎᖏᑦ 
ᐊᓪᓚᓯᖕᖏᑐᐃᑦ ᐃᓂᑦᓴᑖᕐᕕᓴᖏᓐᓄᑦ.

 + ᐊᒥᓱᐃᑦ ᑎᒥᐅᔪᐃᑦ, ᐅᑯᐊ ᐆᑦᑑᑎᒋᓗᒋᑦ ᐅᕕᒐᕐᑐᐃᑦ 
ᐃᓪᓗᖁᑎᖓ ᐃᓕᓴᕐᕕᓪᓗ, ᑲᒃᑲᓛᑦ ᐃᑲᔪᕐᑕᐅᓗᑎᒃ 
ᖃᓄᖅ ᐃᓂᓪᓚᖓᑦᓯᐊᕆᐊᖃᕐᒪᖔᑕ ᐊᒻᒪᓗ 
ᐃᓚᐅᑦᓯᐊᓂᕐᒥᒃ ᓄᓇᓕᒻᒥ.

 − ᐊᖓᔪᕐᖄᑦ ᐊᑯᓐᓇᖀᑦ, ᒪᓕᒐᖃᑦᓯᐊᖏᑦᑐᕕᓃᑦ 
ᓄᑲᕐᓯᐅᓱᑎᒃ, ᐱᕕᑦᓴᖃᑦᓯᐊᓚᕿᓲᖑᖕᖏᑐᐃᑦ 
ᐃᑲᔪᕈᓐᓇᕋᔭᕐᑕᖏᓐᓂᒃ ᓄᐃᑦᓯᓂᕐᒥᒃ ᐊᖓᔪᕐᖄᑦ 
ᐱᒍᓐᓇᓯᐊᕐᑕᖏᓐᓂᒃ.

 − ᐊᑖᑕᑦᓯᐊᓗ ᐊᓈᓇᑦᓯᐊᓗ ᐱᕕᑦᓴᖃᖕᖏᑐᑦ.

ᐃᓄᐃᑦ 
ᐱᒍᒪᔭᖏᑦ

 • ᐅᑎᕐᑎᓯᓂᖅ ᐸᕐᓇᓯᒪᐅᑎᓂᒃ ᐱᕈᕐᓭᓂᕐᒨᓕᖓᔪᓂᒃ 
ᑲᒃᑲᓛᓂᒃ ᐃᑲᔪᑦᓯᓂᕋᕐᑕᐅᖃᑦᑕᓯᒪᒻᒪᑕ, ᐅᑯᐊ 
ᐆᑦᑑᑎᒋᓗᒋᑦ ᐃᓕᓐᓂᐊᓂᖅ ᐃᒐᒋᐅᕐᓴᓂᕐᒥᒃ ᐊᒻᒪᓗ 
ᓄᐃᑦᓯᓂᕐᒥᒃ ᐊᖓᔪᕐᖄᑦ ᐱᒍᓐᓇᓯᐊᕐᑕᒥᓂᒃ.

 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᑲᔪᕈᓐᓇᕋᔭᕐᑐᓂᒃ ᐊᖓᔪᕐᖄᓂᒃ 
ᐊᑦᓱᕈᕐᓇᑐᒃᑰᓲᓂᒃ ᐱᕈᕐᓭᒋᐊᒥᒃ ᕿᑐᕐᖓᒥᓂᒃ.

 • ᑕᑯᓯᒪᓂᖅ ᐃᓚᖏᓐᓂᒃ ᐊᖓᔪᕐᖄᓂᒃ 
ᐃᑉᐱᒍᓱᑦᓯᐊᓂᕐᓴᐅᓕᕐᓗᑎᒃ ᑲᒪᒋᐊᓕᒥᓂᒃ.

ᐃᓚᒌᑦ (2)

ᐃᓅᓂᖅ

ᓇᑭᑦ ᐱᔪᑦ
 > ᐊᒪᐅᑎᒃ ᓇᔪᕐᓯᕕᒻᒥᒃ
 > ᑯᐊᐸᒃᑯᓂᒃ
 > ᑐᓴᐅᑎᒥᒃ
 > ᑭᓘᑕᖅ ᐃᓕᓴᕐᕕᒥᒃ
 > ᒥᕐᓱᕕᒻᒥᒃ
 > ᑐᕐᓱᔪᖅ ᒥᕐᖑᐃᓯᕐᕕᒥᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᑐᓴᐅᑎᒃ ᐊᑑᑎᖃᑦᓯᐊᑐᖅ ᐃᓕᓐᓂᐊᑎᑦᓯᒍᓇᒪᑦ ᐃᓄᓐᓂᒃ ᐃᓕᕐᕈᓯᖏᓐᓂᒃ. ᐊᒥᓱᐃᑦ 
ᐃᓄᑐᙯᑦ ᑐᓴᐅᑎᒃᑰᓲᑦ ᐃᓕᓐᓂᐊᑎᑦᓯᓱᑎᒃ ᐃᓄᑦᑎᑐᑦ ᐊᒻᒪᓗ ᐅᓂᒃᑳᖑᐊᕆᐊᕐᑐᓱᑎᒃ.

ᐃᓄᑐᙯᑦ ᐊᒥᓲᒍᓐᓀᓕᕋᓗᐊᕐᐸᑕ ᓄᓇᓕᒻᒥ, ᐊᔪᐃᓐᓇᓲᑦ ᖃᐅᔨᒪᔭᓕᒫᕐᒥᓂᒃ 
ᐊᒡᒍᐃᓂᕐᓱᑎᒃ ᓄᓇᐅᑉ ᒥᑦᓵᓄᑦ, ᐆᒪᔫᑉ ᒥᑦᓵᓄᑦ, ᓯᓚᐅᑉ ᒥᑦᓵᓄᑦ, ᐊᒻᒪᓗ ᐃᓄᐃᑦ 
ᐃᓕᕐᕈᓯᖏᓐᓂᒃ ᓄᑲᕐᓯᓄᑦ ᑭᖑᕚᕇᓄᑦ. ᐃᓄᐃᑦ ᐱᒻᒪᕆᐅᑎᑦᓯᓯᐊᕐᑐᑦ ᑲᔪᓯᑎᑦᓯᓂᕐᒥᒃ 
ᖃᐅᔨᒪᔭᖏᓐᓂᒃ.

ᐊᒥᓱᐃᑦ ᐃᓄᐃᑦ ᐊᐅᓪᓚᔨᔪᐃᑦ ᐊᓕᐊᓇᕐᑐᓂᒃ ᐃᓕᓐᓂᐊᑎᑕᐅᓯᒪᑦᓱᑎᒃ ᐆᒪᔪᕐᓂᐊᓂᕐᒥᒃ 
ᓄᓇᒥ ᐊᒻᒪᓗ ᐊᒡᒍᐃᓂᕋᓱᓲᑦ ᑖᒃᑯᓂᖓ ᐃᓕᓐᓂᐊᑎᑕᕕᓂᖏᓐᓂᒃ ᐊᓯᖏᓐᓄᑦ.

ᐃᓄᐃᑦ ᓇᒻᒥᓂᖅ ᐅᐱᒍᓱᓲᑦ ᐃᓄᑦᑎᑑᑦᓯᐊᕈᓐᓇᒋᐊᒥᒃ. ᐅᖃᐅᓯᕐᐅᑉ ᐱᒍᓐᓇᐅᑎᖏᓐᓂᒃ 
ᐱᒻᒪᕆᐅᑎᑕᐅᑦᓯᐊᓲᑦ. ᐃᓄᓕᒫᑲᓭᑦ ᐃᓄᑦᑎᑐᑦ ᑭᓯᐊᓂ ᐅᖄᓲᑦ ᐊᓂᕐᕋᒥᓂ.

ᑎᒥᓕᒫᑲᓭᑦ ᐅᐱᒍᓱᑦᓱᑎᒃ ᐊᑐᑦᓯᐊᓲᑦ ᐃᓄᐃᑦ ᐃᓕᕐᕈᓯᖏᓐᓂᒃ ᑎᑭᐅᑎᖏᓐᓄᑦ. ᐅᓇ 
ᐆᑦᑑᑎᒋᓗᒍ ᑯᐊᐸᐅᑉ ᓯᓂᑦᑕᕕᖓ, ᓴᓇᖕᖑᐊᑎᓂᒃ ᓴᓇᖕᖑᐊᓯᒪᔭᕐᒥᓂᒃ ᓄᐃᑕᑎᑦᓯᓱᑎᒃ 
ᐊᒻᒪᓗ ᓂᐅᕐᕈᑕᐅᒍᓐᓇᓲᑦ ᓂᐅᕐᕈᓯᕐᑎᓯᓲᖑᒻᒪᑕ. ᐅᑯᐊᒋᐊᓪᓓᑦ ᐆᑦᑑᑎᒋᔭᐅᒍᓐᓇᒥᔪᑦ 
ᐃᓕᓴᕐᕕᒃ, ᐃᓕᓐᓂᐊᑎᑦᓯᓲᖅ ᐃᓄᐃᑦ ᐃᓕᕐᕈᓯᖏᓐᓂᒃ ᐱᖓᓱᕕᑎᑦᓯᓱᓂ 
ᐱᓇᓱᐊᕈᓯᑕᒫᑦ, ᐊᒻᒪᓗ ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ ᐊᑦᔨᒌᖕᖏᑐᓂᒃ 
ᐃᓕᑦᓯᒍᓯᖃᕐᓂᓂᒃ (IPL) ᐃᓗᓕᖏᓐᓂᒃ, ᐃᓕᓐᓂᐊᑎᑦᓯᒍᓐᓇᑐᖅ ᐃᓕᓐᓂᐊᑎᓂᒃ 
ᐊᒡᒍᐃᓂᐅᑉ ᐱᒻᒪᕆᐅᓂᖓᓂᒃ ᐊᒻᒪᓗ ᐃᒐᒋᐅᕐᓴᓂᕐᒥᒃ ᓂᕿᑐᐃᓐᓇᓂᒃ. ᐅᓇ 
ᑭᖑᓪᓕᐹᖑᑎᓗᒍ, ᓇᔪᕐᓯᕕᒃ ᐸᕐᓀᑎᑦᓯᓲᖅ ᑲᒃᑲᓛᓂᒃ ᐃᓕᓴᕐᕕᓕᐊᓛᓕᕐᓂᖏᓐᓄᑦ 
ᐃᓕᓐᓂᐊᑎᑦᓱᒋᑦ ᐃᓄᑦᑎᑐᑦ.

ᑐᕐᓱᔪᖅ ᒥᕐᖑᐃᓯᕐᕕᒃ ᐱᒻᒪᕆᐅᑎᑕᐅᔪᖅ ᑮᓇᐅᔭᑎᒍᑦ ᓄᓇᓕᒻᒥ ᓲᓱᓐᓂᖃᕋᓱᓕᑐᐊᕐᒪᑕ 
ᓱᖃᑦᓯᓂᕐᓂᒃ ᓯᓚᒥ, ᓴᓇᖕᖑᐊᓂᕐᓂᒃ, ᓂᕿᓂᒃ, ᐊᒻᒪᓗ ᐃᓄᐃᑦ ᐅᓂᒃᑳᒐᖏᓐᓂᒃ. 
ᒥᕐᖑᐃᓯᕐᕕᒃ ᐱᓇᓱᒐᕐᑖᑎᑦᓯᓲᖅ ᐊᒻᒪᓗ ᑮᓇᐅᔭᕐᑖᑎᑦᓯᓲᖅ ᐊᒥᓱᓄᑦ ᓴᓇᖕᖑᐊᑎᓄᑦ 
ᑕᑯᖁᔨᑦᓱᑎᒃ ᐱᒍᓐᓇᓯᐊᕐᑕᒥᓂᒃ ᑕᑯᓂᐊᕐᑐᓄᑦ ᒥᕐᖑᐃᓯᕐᕕᒧᑦ. ᖃᕆᐊᖃᕐᒥᔪᖅ 
ᓄᐃᑕᑎᑦᓯᔪᒥᑦ ᓄᓇᓕᐅᑉ ᐃᓕᕐᖁᓯᖏᓐᓂᒃ ᓴᓇᔭᐅᖕᖑᑐᕕᓂᕐᓂᒃ ᐃᑉᐱᒍᓱᑦᓯᐊᕋᓱᑦᓱᑎᒃ 
ᓴᐳᒻᒥᓂᖃᑦᓯᐊᑎᑦᓯᒐᓱᑦᓱᑎᓪᓗ ᓄᓇᓕᐅᑉ ᐅᓂᒃᑳᒐᖏᓐᓂᒃ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐱᔪᓐᓇᑐᑦ ᐊᒥᓱᓂᒃ ᐱᕕᑦᓴᓂᒃ 
ᐃᓕᓐᓂᐊᑎᑦᓯᒍᓐᓇᑐᓂᒃ ᐃᓄᐃᑦ ᐃᓕᕐᕈᓯᖏᓐᓂᒃ ᐊᒻᒪᓗ 
ᐊᑑᑎᖃᑦᓯᐊᓗᑎᒃ ᓱᖃᑦᓯᓂᕐᓂᒃ ᐃᓄᐃᑦ ᐃᓕᕐᕈᓯᖏᓐᓂᒃ 
ᐊᑐᑦᓯᐊᓗᑎᒃ, ᐅᑯᐊ ᐆᑦᑑᑎᒋᓗᒋᑦ ᓄᕐᕃᑦ, ᑐᕐᓱᔪᖅ 
ᒥᕐᖑᐃᓯᕐᕕᒃ, ᐅᕝᕙᓘᓐᓃᑦ ᐅᕕᒐᕐᑐᐃᑦ ᐃᓪᓗᖁᑎᖓ.

 − ᐃᓄᒻᒪᕇᑦ, ᐊᖑᑏᓗᐊᖕᖑᐊᑦ, ᒪᙯᓪᓗᐊᓲᖑᒍᓐᓀᑐᐃᑦ 
ᒪᙯᓂᕐᓴᐅᖃᑦᑕᓯᒪᑎᓪᓗᑎᒃ.

 − ᐊᒥᓱᐃᑦ ᐅᕕᒐᕐᑐᐃᑦ ᐅᓇᒻᒥᒍᓱᑦᓯᐊᓲᖑᒍᓐᓀᑐᐃᑦ 
ᓱᖃᑦᓯᓂᕐᓂᒃ ᐊᑐᓲᓂᒃ ᐃᓄᐃᑦ ᐃᓕᕐᕈᓯᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᑕᑯᓯᒪᓂᖅ ᓄᑖᓂᒃ ᓱᓇᓱᐊᕐᓂᓂᒃ ᐅᓇᒻᒥᒍᓱᑦᑎᓯᒍᓐᓇᑐᓂᒃ 
ᐅᕕᒐᕐᑐᓂᒃ ᐃᓄᐃᑦ ᐃᓕᕐᕈᓯᖏᓐᓂᒃ ᐊᒻᒪᓗ 
ᐃᓕᓐᓂᐊᑎᑦᓯᒍᓐᓇᑐᓂᒃ ᓱᖃᑦᓯᓂᕐᓂᒃ ᐊᑐᕐᑐᓂᒃ ᐃᓄᐃᑦ 
ᐃᓕᕐᕈᓯᖏᓐᓂᒃ.

 • ᐊᒥᓱᐃᑦ ᐱᓇᓱᐊᕐᑕᐅᖃᑦᑕᕋᓗᐊᕐᐸᑕ ᐅᖃᐅᓯᕐᒥᒃ 
ᐊᓯᐅᔨᑦᑌᓕᓂᕐᒧᑦ, ᐃᓚᖏᑦ ᐃᓄᐃᑦ ᐃᑉᐱᒋᔭᓖᑦ 
ᐃᓄᑦᑎᑐᑦ ᓲᖑᔫᓪᓗᐊᕈᓐᓀᓂᖓᓂ ᓲᖑᔫᓂᕐᓴᐅᓯᒪᑎᓪᓗᒍ 
ᐊᒻᒪᓗ ᓲᖑᓯᒋᐊᕐᑕᐅᒪᕆᒋᐊᓕᖓᓂᒃ ᓄᓇᓕᒻᒥ.

ᐃᓅᓂᖅ (2)

ᓇᑭᑦ ᐱᔪᑦ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᑯᐊᐸᒃᑯᓂᒃ
 > ᐅᓪᓛᕈᒥᑕᕐᓂᒥᒃ 
ᑲᑎᖕᖓᔨᐊᐱᖏᓐᓂᒃ

 > ᓄᓇᒥ ᑎᒍᒥᐊᕐᑎᑯᓂᒃ
 > ᓄᐊᑕᓐᑯᓂᒃ
 > ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
 > ᐃᓄᓕᕆᔨᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᐊᕕᑦᓯᓂᕐᒥᒃ ᓂᕿᓂᒃ ᐱᒻᒪᕆᐅᑎᑕᐅᔪᖅ ᓄᓇᓕᒻᒥ. ᐊᒥᓱᓂᒃ ᓄᓇᓕᒻᒥ ᓱᓇᓱᐊᕐᑕᕕᓃᑦ 
ᐊᕕᑦᓯᓂᕐᒥᒃ ᐊᑑᑎᓲᑦ, ᐅᑯᐊ ᐆᑦᑑᑎᒋᓗᒋᑦ ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ 
ᐊᑦᔨᒌᖕᖏᑐᓂᒃ ᐃᓕᑦᓯᒍᓯᖃᕐᓂᓂᒃ IPL ᐃᓗᓕᖏᓐᓂᒃ, ᑌᑲᓂ ᐃᓕᓐᓂᐊᑏᑦ ᐃᒐᒍᓐᓇᓲᑦ 
ᓂᕿᑐᐃᓐᓇᓂᒃ ᐃᓄᑐᖃᕐᓄᑦ, ᐊᒻᒪᓗ ᓄᓇᓕᐅᑉ ᖁᐊᖃᐅᑎᐊᓗᖓ, ᐁᑦᑐᐃᓲᖅ 
ᓂᕿᑐᐃᓐᓇᓂᒃ ᑭᓇᓕᒫᒃᑯᓄᑦ (ᖃᐅᑕᒫᑲᓴᖅ ᑕᑕᓲᖅ ᓂᕿᑐᐃᓐᓇᓂᒃ). ᐅᓇᐅᒻᒥᔪᖅ, 
ᐊᕕᑦᓯᓂᖅ ᐊᑑᑎᒋᔭᐅᓲᖑᒻᒥᔪᖅ ᐊᑕᐅᓯᐅᓈᕐᑐᒧᑦ  – ᐃᓄᐃᑦ ᖃᐅᔨᒪᔪᑦ 
ᐳᓛᕆᐊᕈᓐᓇᓯᐊᕐᓂᖏᓐᓂᒃ ᐃᓚᓐᓈᒥᓂᒃ ᐃᓚᒻᒥᓂᓪᓘᓐᓃᑦ ᓂᕿᖃᕈᓐᓀᓕᑐᐊᕐᒪᑕ.

ᓄᓇᓕᒃ ᐊᑐᐃᓐᓇᕈᕐᑎᓯᓲᖅ ᐊᒥᓱᓂᒃ ᐱᖕᖑᐊᓂᒃ ᓱᖃᑦᓯᓂᕐᓂᓗ, ᑎᒥᐅᔪᐃᑦ ᐱᒻᒪᕇᑦ 
ᓄᓇᓕᐊᑐᐊᕐᐸᑕ ᐅᕝᕙᓘᓐᓃᑦ ᐆᒪᔪᕐᓂᐊᑏᑦ ᐆᒪᔪᕐᑐᕕᓂᐅᑉᐸᑕ ᐊᖏᔪᓂᒃ, ᐅᓇ 
ᐆᑦᑑᑎᒋᓗᒍ ᕿᓚᓗᒐᕕᓂᖅ. ᑖᒃᑯᐊ ᐱᖕᖑᐊᑦ ᓱᖃᑦᓯᓃᓪᓗ ᐸᕐᓇᑕᐅᓯᒪᔪᐃᑦ 
ᓇᑯᕆᔭᐅᑦᓯᐊᓲᑦ ᐊᒻᒪᓗ ᐊᑑᑎᔭᐅᑦᓯᐊᓲᑦ ᓄᓇᓕᓐᓄᑦ.

ᐅᓪᓛᕈᒥᑕᕐᓂᒥᒃ ᑲᑎᖕᖓᔨᐊᐲᑦ – ᐁᑦᑐᐃᓲᑦ “ᐊᑐᐃᓐᓇᐅᕇᕐᑐᓂᒃ” ᐅᓪᓛᕈᒥᑕᕐᓂᒃ 
ᐃᓕᓐᓂᐊᑎᓕᒫᓄᑦ – ᑕᒪᓐᓇ ᐱᒻᒪᕆᐅᑎᑕᐅᑦᓯᐊᑐᖅ ᓄᓇᓕᒻᒥ. ᑖᑦᓱᒧᖓ ᐸᕐᓇᓯᒪᐅᑎᒧᑦ, 
ᐃᓕᓐᓂᐊᑏᑦ ᐅᓪᓗᒥᓂᒃ ᐱᒋᐊᓕᑐᐊᕈᑎᒃ ᑳᓚᕿᓲᖕᖏᑐᑦ. ᑕᒪᓐᓇ ᐱᐅᓯᑎᑦᓯᔪᕕᓂᐅᒻᒥᔪᖅ 
ᐃᓕᓐᓂᐊᑏᑦ ᑭᖑᒉᓪᓗᐊᖃᑦᑕᕈᓐᓀᓚᕿᑦᓱᑎᒃ ᐃᓕᓴᕆᐊᕐᑐᓕᑐᐊᕈᑎᒃ.

ᓄᓇᒥ ᑎᒍᒥᐊᕐᑎᑯᑦ ᐸᕐᓇᓯᒪᐅᑎᓕᒃ ᐃᓕᓐᓂᐊᑎᑦᓯᒍᓐᓇᑐᓂᑦ ᐃᓄᓐᓂᒃ ᖃᓄᖅ 
ᐱᑦᓯᓕᐅᕈᓐᓇᒪᖔᑕ ᐊᑯᓂ ᒪᙯᒋᐊᕐᑐᓕᑐᐊᕈᑎᒃ. ᐃᓄᐃᑦ ᓇᑯᕐᓴᓲᑦ ᑖᑦᓱᒥᖓ 
ᐱᔪᓐᓇᐅᑎᒥᒃ, ᐃᑲᑑᓲᖑᒻᒥᒪᑦ ᐊᒡᒍᐃᓂᕐᒥᒃ ᐃᓄᐃᑦ ᐃᓕᕐᕈᓯᖏᓐᓂᒃ ᐱᒻᒪᕆᐅᔪᓂᒃ.

ᓇᔪᕐᓯᕕᒃ ᐊᒻᒪᓗ ᐅᕕᒐᕐᑐᐃᑦ ᐃᓪᓗᔪᐊᖓ ᐱᕕᑦᓴᐅᓯᐊᕐᑐᑦ ᐱᒻᒪᕆᐅᑦᓱᑎᒃ 
ᐃᓕᓐᓂᐊᑎᑦᓯᓂᕐᒧᑦ ᓂᕿᑦᓯᐊᖑᔪᓂᒃ ᑲᒃᑲᓛᓄᑦ ᐅᕕᒐᕐᑐᓄᓪᓗ. ᓇᔪᕐᓯᕕᒃ 
ᕿᑎᕋᓕᕇᖑᓕᕐᐸᑦ ᐁᑦᑐᐃᓲᖅ ᓂᕿᑦᓯᐊᓂᒃ ᑲᒃᑲᓛᓄᑦ, ᓄᑖᓂᒃ ᓂᕿᓂᒃ 
ᐆᑦᑐᕆᐅᕈᒥᓇᑎᑦᓱᒋᑦ. ᐸᕐᓇᓯᒪᐅᑎᒥᒃ ᓂᕿᑦᓯᐊᓅᓕᖓᔪᓂᒃ, ᐅᕕᒐᕐᑐᐃᑦ ᐃᓪᓗᔪᐊᖓ 
ᐁᑦᑐᐃᒍᓐᓇᓚᕿᓲᖅ ᓂᕿᓂᒃ ᓂᕿᑦᓯᕕᓕᒫᓂ ᑲᒃᑲᓛᓄᑦ ᐅᕕᒐᕐᑐᓄᓪᓗ ᐊᒻᒪᓗ 
ᐃᓕᓐᓂᐊᑎᑦᓯᒍᓐᓇᓲᖑᒻᒥᔪᖅ ᐃᒐᒋᐅᕐᓴᕆᐊᒥᒃ ᓂᕿᑦᓯᐊᓂᒃ.

ᓄᓇᒥ ᐅᒥᐅᔭᐅᑉ ᓴᓂᐊᓂ ᐊᒥᓱᐹᓘᓐᓂᒃ ᐸᐅᕐᖓᖃᕐᒪᑦ, ᐊᒻᒪᓗ ᐃᓚᖏᑦ ᐆᒪᔪᐃᑦ, 
ᐅᑯᐊ ᐆᑦᑑᑎᒋᓗᒋᑦ ᐊᕿᒡᒌᑦ ᐳᐃᔩᓪᓗ, ᙯᒋᐊᓚᕿᓲᑦ ᓄᓇᓕᐅᑉ ᓴᓂᐊᓂ. ᐃᓄᐃᑦ 
ᐸ ᐅ ᕐᖓᑕᕆᐊᓂ ᕐ ᒥ ᒃ  ᓇᓗᓇ ᖕᖏᑑᓂᕃᓲ ᑦ ,  ᐆ ᒪ ᔪ ᕐ ᓂ ᐊᕆᐊ ᕐ ᑐᓂ ᕐ ᒥ ᓪᓗ , 
ᐃᖃᓗᓐᓂᐊᕆᐊᕐᑐᓂᕐᒥᓗ, ᐊᒻᒪᓗ ᐅᒥᐅᔭᕐᒥᐅᓕᒫᑦᓯᐊᑲᓭᑦ ᓂᕿᑐᐃᓐᓇᓂᒃ 
ᒪᒪᕐᓴᓂᕐᓴᐅᓂᕃᓲᑦ ᒪᒪᕐᓴᖏᓐᓂᓴᐅᓂᕃᑦᓱᑎᒃ ᓂᕿᓂᒃ ᓂᐅᕕᕐᑕᐅᓲᓂᒃ ᓂᐅᕕᕐᓂᐊᕕᒻᒥ.

ᑯᐊᐸᒃᑯᓂ ᓄᐊᑕᓐᓇᑯᓂᓪᓗ ᐱᐅᓯᒋᐊᕐᑎᓯᔪᕕᓃᑦ ᓂᕿᖏᓐᓂᒃ, ᐊᒻᒪᓗ ᐊᒥᓲᓂᕐᓴᓂᒃ 
ᓂᕿᑦᓯᐊᖑᓂᕐᓴᓂᒃ ᓂᕿᖃᓕᕐᓱᑎᒃ, ᐊᒻᒪᓗ ᓂᕿᖏᑦ ᓄᑖᖑᓂᕐᓴᐅᓕᕐᓱᑎᒃ ᐊᒻᒪᓗ 
ᖃᓄᐃᑦᑐᐃᓐᓇᓂᒃ ᓂᕿᖃᓕᕐᓱᑎᓪᓗ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᒥᓱᓂᒃ ᐱᕕᑦᓴᓕᒃ ᓂᕆᒃᑫᓂᕐᒧᑦ ᐅᕕᒐᕐᑐᓂᒃ ᓄᓇᓕᒻᒥ, 
ᐅᑯᐊ ᐆᑦᑑᑎᒋᓗᒋᑦ ᐸᕐᓯᒪᐅᑎᒃ ᓂᕿᑦᓯᐊᓅᓕᖓᔪᓂᒃ 
ᐊᒻᒪᓗ ᐊᒻᒪᓗ ᐅᓪᓛᕈᒥᑕᐅᑉ ᑲᑎᒪᓂᖃᓂᖓ.

 + ᐃᓄᑐᙯᑦ ᐱᔪᓐᓇᑐᑦ ᓂᕿᑐᐃᓐᓇᓂᒃ.

 − ᕿᓚᓗᒐᖃᑦᓯᐊᕈᓐᓀᑐᖅ ᕿᓚᓗᒐᖃᕐᓂᓴᐅᓯᒪᑎᓪᓗᒍ, 
ᐊᒻᒪᓗ ᐃᓄᐃᑦ ᐊᑦᑐᑕᐅᒻᒪᕆᓂᕃᔪᑦ ᑐᑭᑖᕈᓐᓇᓂᕐᒥ 
ᐱᔭᑦᓴᖃᕐᓂᒃ ᖃᑦᓯᓂᒃ ᐆᒪᔪᕈᓐᓇᓂᕐᒧᑦ ᐋᕐᕿᑕᐅᒪᔪᕐᓄᑦ 
ᓄᓇᓕᒻᒥ.

 − ᐅᕕᒐᕐᑐᐃᑦ ᐊᒥᓱᓂᒃ ᐱᔪᓐᓇᕋᓗᐊᕐᐸᑕ ᐊᒥᓱᓂᒃ 
ᐸᕐᓇᓯᒪᐅᑎᓂᒃ, ᐊᒥᓱᐃᑦ ᑲᒃᑲᓛᑦ ᑳᖃᑦᑕᖏᓐᓇᓲᑦ 
ᐅᒥᐅᔭᕐᒥ.

 − ᓄᓇᓖᑦ ᐅᐱᒍᓱᓐᓂᒥᒃ ᓄᐃᑕᑎᑦᓯᒍᓐᓀᑐᑦ ᐃᓅᓱᑦᑐᐃᑦ 
ᐆᒪᔪᕆᐅᕈᑎᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᓄᓇᓕᒃ ᓂᕿᖃᐅᑎᕐᔪᐊᑖᕐᓗᓂ.

 • ᐊᒥᓱᐃᑦ ᓄᓇᓖᑦ ᑲᑉᐱᐊᓱᖓᓱᑦ ᑲᕙᒪᒥᑦ 
ᑐᑭᑖᓂᐊᖕᖒᕆᑦᓱᒍ ᐱᔭᑦᓴᖃᕐᓂᒃ ᖃᑦᓯᓂᒃ 
ᐆᒪᔪᕈᓐᓇᓂᕐᒧᑦ ᐋᕐᕿᑕᐅᒪᔪᕐᓄᑦ 
ᒪᓕᒐᕐᑖᑎᑕᐅᓂᐊᖕᖒᓱᑎᒃ ᑐᑦᑑᑦ ᒥᑦᓵᓄᑦ. ᓈᓚᑦᑕᐅᒍᒪᔪᑦ 
ᑕᒪᑦᓱᒪᐅᑉ ᒥᑦᓵᓄᑦ.

 • ᓄᓇᓕᒃ ᐊᖏᓕᕙᓪᓕᐊᒪᑦ, ᐃᓄᐃᑦ 
ᐊᒡᒍᐃᓯᐊᕐᖃᔦᓚᕿᔪᐃᑦ ᐊᒡᒍᐃᓯᐊᖃᑦᑕᓂᕐᓴᐅᓯᒪᑎᓪᓗᑎᒃ. 
ᐃᓄᐃᑦ ᐱᒻᒪᕆᐅᑎᑦᓯᒪᑕ ᐊᒡᒍᐃᓂᕐᒥᒃ ᑲᔪᓯᖁᔨᔪᑦ 
ᐊᒻᒪᓗ ᓲᓱᑦᓴᖁᔨᔪᐃᑦ ᑕᒪᑐᒥᖓ.

ᓇᑭᑦ ᐱᔪᑦ
 > ᐊᒪᐅᑎᒃ ᓇᔪᕐᓯᕕᒻᒥᒃ
 > ᑭᓘᑕᐅᑉ ᐃᓕᓴᕐᕕᖓᓂᒃ
 > ᐸᕐᓇᓯᒪᐅᑎᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᑐᕐᓱᔪᖅ ᒥᕐᖑᐃᓯᕐᕕᒥᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᐆᒪᔪᕐᓂᐊᕖᑦ ᖃᓂᑦᑐᐊᐱᐅᓲᖑᒻᒪᑕ, ᐊᒥᓱᐃᑦ ᐃᓄᐃᑦ ᓄᓇᓕᐊᓚᕿᓲᑦ ᖃᖓᑐᐃᓐᓇᖅ 
ᐊᕐᕌᒍᑕᒫᑦ.

ᑐ ᓴ ᐅᑎ ᒃ  ᐊ ᑐ ᕐ ᑕ ᐅ ᒪᕆ ᓲ ᖅ  ᐃᓕ ᓐᓂ ᐊᑎ ᑦ ᓯᓂ ᕐ ᒧ ᑦ  ᐃᓄ ᓐᓂ ᒃ  ᖃᓄᖅ 
ᓴᐳᒻᒥᓂᖃᑦᓯᐊᖏᓐᓇᓕᒫᕈᓐᓇᒪᖔᑕ ᓄᓇᒦᓕᑐᐊᕈᑎᒃ ᐊᒻᒪᓗ ᐆᒪᔪᕐᓂᐊᓂᐅᑉ ᒥᑦᓵᓄᑦ.

ᐊᒥᓱᓂᒃ ᐸᕐᓇᓯᒪᐅᑎᓕᒃ ᒪᓕᑦᑎᓯᒍᓐᓇᑐᓂᒃ ᐅᕕᒐᕐᑐᓂᒃ ᓄᓇᒧᑦ, ᐅᑯᐊ ᐆᑦᑑᑎᒋᓗᒋᑦ 
ᓄᕐᕃᑦ ᐊᒻᒪᓗ ᐅᓇᑕᕐᑎᐊᕃᑦ. ᐃᓕᓴᕐᕕᒃ ᐸᕐᓀᓲᖑᒻᒥᔪᖅ ᓱᖃᑦᓯᓂᕐᓂᒃ ᓯᓚᒥ 
ᑐᕐᓱᔪᓕᐊᕐᑎᓯᑦᓱᑎᒃ ᒥᕐᖑᐃᓯᕐᕕᒧᑦ, ᐊᒻᒪᓗ ᐅᕕᒐᕐᑐᐃᑦ ᐃᓪᓗᔪᐊᖓ ᐅᕕᒐᕐᑐᓂᒃ 
ᒪᙯᒋᐊᕐᑐᑎᑦᓯᓲᖑᒻᒥᔪᑦ.

ᐃᓄᐃᑦ ᓇᑯᕐᓴᓲᑦ ᐊᑖᑕᑦᓯᐊᑦ ᐊᓈᓇᑦᓯᐊᓗ ᐃᓕᓐᓂᐊᑎᑦᓯᖏᓐᓇᓲᖑᒻᒪᑕ ᐅᕕᒐᕐᑐᓂᒃ 
ᖃᓄᖅ ᐆᒪᔪᕐᓂᐊᓲᖑᒻᒪᖔᑕ ᐊᒻᒪᓗ ᖃᓄᖅ ᐃᖃᓗᓐᓂᐊᓲᖑᒻᒪᖔᑕ.

ᓄᓇᒥ ᑎᒍᒥᐊᕐᑎᑯᑦ ᐸᕐᓇᓯᒪᐅᑎᓖᑦ ᐆᒪᔪᕐᓂᐊᓅᓕᖓᔪᓂᒃ ᑐᕌᕐᑕᐅᓱᓂ ᐃᓄᓐᓄᑦ 
ᐅᑭᐅᓕᓐᓄᑦ ᐊᑯᓐᓂᖓᓂ 50ᓂᒃ 60ᓄᑦ. ᒪᙯᒋᐊᕐᑐᓲᑦ ᐃᖃᓗᓐᓂᐊᒋᐊᕐᑐᓲᖑᒻᒥᔪᑦ 
ᐱᓇᓱᐊᕈᓯᓕᒫᖅ ᐅᐱᕐᖓᓴᒥ. ᑖᓐᓇ ᐸᕐᓇᓯᒪᐅᑎᒃ ᐊᓕᐊᒋᔭᐅᑦᓯᐊᓲᖅ ᐃᓚᐅᓲᓄᑦ, ᑮᑕ 
ᐃᓚᖏᑦ ᓄᓇᓕᐊᕐᖃᔭᓲᖑᖕᖏᒪᑕ.

ᑐᕐᓱᔪᖅ ᒥᕐᖑᐃᓯᕐᕕᒃ ᐅᐱᕐᖔᒥ ᐸᕐᓀᓲᖅ ᓴᓗᒻᒪᓭᕈᑎᓂᒃ ᐅᕕᒐᕐᑐᓂᒃ 
ᐱᓇᓱᒐᕐᑖᑎᑦᓯᓱᑎᒃ . ᓄᓇᓕᐊᓲᑦ ᖁᓕᒥᒎᒃᑯᑦ ᒥᕐᖑᐃᓯᕐᕕᐅᑉ ᓄᓇᖓᓂ 
ᓴᓗᒻᒪᓭᒋᐊᕐᑐᓱᒋᑦ. ᑖᓐᓇ ᓱᓇᓱᐊᕐᑕᕕᓂᖅ ᐊᓕᐊᒋᔭᐅᑦᓯᐊᓲᖅ ᐅᕕᒐᕐᑐᓄᑦ ᐊᒻᒪᓗ 
ᑕᒪᓐᓇ ᐃᓕᓐᓂᐊᑎᑦᓯᓯᐊᓂᕋᕐᑕᐅᓲᖅ ᓴᐳᒻᒥᓯᐊᕐᓂᒥᒃ ᓄᓇᒥᒃ.

ᑐᕐᓱᔪᖅ ᒥᕐᖑᐃᓯᕐᕕᒃ ᐊᒥᓱᓂᒃ ᐃᓕᓐᓂᐊᒐᑦᓴᓂᒃ ᐃᓕᓐᓂᐊᑎᑦᓯᓲᖑᒻᒥᔪᖅ, ᐅᑯᐊ 
ᐆᑦᑑᑎᒋᓗᒋᑦ ᐅᖓᓯᑦᑐᒥ ᐊᒻᒪᓗ ᖃᔭᕆᐊᕆᐅᕐᓴᓂᕐᒥᒃ ᑕᕆᐅᒥ, ᐊᒻᒪᓗ ᐊᔪᐃᓐᓇᖁᔨᓲᖅ 
ᒪᓕᑦᑏᑦ ᐱᒍᓐᓇᐅᑎᖏᓐᓂᒃ/ᐱᒍᓐᓇᓯᐊᕐᑕᖏᓐᓂᒃ ᓄᐃᑦᓯᓂᕐᒧᑦ ᖃᐅᔨᒪᑦᓯᐊᓂᕐᒥᒃ 
ᓄᓇᐅᑉ ᒥᑦᓵᓄᑦ.

ᓄᓇ ᐊᓂᕐᑎᕆᓐᓇᑐᑦᓯᐊᖑᓂᕋᕐᑕᐅᓲᖑᒻᒥᔪᖅ. ᐊᒥᓱᐃᑦ ᐃᓄᐃᑦ ᓄᓇᓕᐊᓲᑦ 
ᐃᓱᒫᓗᒋᔭᕐᒥᓂᒃ ᐋᕐᕿᒋᐊᕆᐊᕐᑐᓱᑎᒃ ᐊᒻᒪᓗ ᓄᓪᓚᖓᓇᕐᑐᓯᐊᒦᒍᒪᑦᓱᑎᒃ.

ᕿᓂᕐᑏᑦ ᐊᑑᑎᖃᑦᓯᐊᑐᑦ ᐅᒥᐅᔭᕐᒥ.

ᓄᓇ

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐃᓄᑐᙯᓪᓗ ᐱᔪᓐᓇᓯᐊᕐᑐᑦ ᓄᓇᓕᐊᕐᓂᒧᑦ.

 + ᐃᓄᑐᙯᑦ ᐊᒥᓱᓂᒃ ᓱᒐᑦᓴᓖᑦ ᓄᓇᒥ, 
ᐅᐱᕐᖔᒥᓗᐊᖕᖑᐊᖅ.

 + ᑭᓇᑐᐃᓐᓇᖅ ᓄᓇᓕᒻᒥ ᐃᓕᓴᕈᓐᓇᑐᖅ ᖃᔭᕐᑐᖑᐊᕐᓂᒥᒃ 
ᑕᕆᐅᕐᒥ.

 − ᓱᒐᑦᓴᓕᒃ ᐊᒥᓲᖕᖏᑑᒐᓗᐊᓂᒃ ᐊᕐᓇᓄᑦ ᓄᓇᓕᒻᒥ.

 − ᐊᒥᓱᐃᑦ ᐅᕕᒐᕐᑐᐃᑦ ᐃᓕᓐᓂᐊᑎᑕᐅᓲᖕᖏᑐᑦ ᐃᓚᒻᒥᓄᑦ 
ᐆᒪᔪᕐᓂᐊᕆᐊᒥᒃ ᐅᕝᕙᓘᓐᓃᑦ ᐊᓃᖕᖑᐊᕆᐊᒥᒃ ᐊᒻᒪᓗ 
ᓄᓇᓕᒻᒦᖔᕈᒪᓲᑦ, ᓴᐳᒻᒥᖃᑦᓯᐊᑑᓂᕋᕋᒥᐅᒃ.

 − ᐃᓄᐃᑦ ᐊᒥᓲᖕᖏᑐᑦ ᓄᓇᒃᑰᔫᓖᑦ ᑕᓯᓕᐊᕈᓐᓇᓲᑦ.

ᐃᓄᐃᑦ 
ᐱᒍᒪᔭᖏᑦ

 • ᑕᑯᓯᒪᓂᖅ ᓱᖃᑦᓯᓂᕐᓂᒃ ᓄᓇᓕᐊᕐᑎᓯᒍᓐᓇᑐᓂᒃ ᐊᖑᑎᓂᒃ.

 • ᑯᓯᒪᓂᖅ ᖃᓄᕆᐊᓪᓚᖅ ᐅᕕᒐᕐᑐᓂᒃ 
ᐅᓇᒻᒥᒍᓱᑦᑎᑕᐅᒍᓐᓇᕋᔭᕐᒪᖔᑕ ᓱᖃᑦᓯᓂᕐᓂᒃ. Point ?

ᓄᓇᓕᐅᑉ ᓲᖑᓂᖏᑦ
ᓄᓇᓕᒃ ᓯᕗᓕᕐᑎᓯᐊᓕᒃ ᐊᒻᒪᓗ ᓯᕗᓕᕐᑎᓕᒫᑦᓯᐊᑲᓭᑦ ᐱᓇᓱᐊᓲᑦ ᖃᐅᔨᒪᔭᕐᒥᓂᒃ 
ᐊᒡᒍᐃᓂᖃᑦᑕᓱᑎᒃ ᐊᓯᐅᑦᑌᓕᒐᓱᑦᓱᑎᒃ.

ᓄᓇᓕᐅᑉ ᑲᕙᒫᐱᖓ ᓲᓱᒋᔭᐅᑦᓯᐊᓲᖅ ᓄᓇᓕᓐᓄᑦ. ᐱᓇᓱᖃᑎᖃᓲᑦ ᖃᓂᑦᑕᖃᑦᓯᐊᓱᑎᒃ 
ᓄᓇᓕᐅᑉ ᑎᒥᖁᑎᒋᐊᓪᓚᖏᓐᓂᒃ ᐊᒻᒪᓗ ᑐᑭᓯᒐᓱᑦᓱᑎᒃ ᓄᓇᓕᐅᑉ ᐱᒍᒪᔭᖏᓐᓂᒃ. 
ᐱᓇᓱᖃᑎᖃᓲᖑᒻᒥᔪ ᑦ ᐱᓇᓱ ᑦᑎᒪᕆᓂ ᒃ ᐱᒍ ᓐᓇᓯᐊ ᕐ ᑐᓂ ᒃ ᓄᓇᓕ ᒻᒥ 
ᓴᐳᒻᒥᓂᖃᑦᓯᐊᑎᑦᓯᓂᕐᒧᑦ.

ᐸᕐᓇᓯᒪᐅᑎᒃ ᐅᕕᒐᕐᑐᐃᑦ ᑐᓴᐅᑎᖓ ᓄᐃᑎᑕᔪᕕᓂᖅ ᐃᓕᓐᓂᐊᑎᑦᓯᓂᕐᒧᑦ 
ᑐ ᓴᐅᒪᖃ ᑦ ᑕᐅᑎᓕᕆᓂᐅ ᑉ ᐱᒍ ᓐᓇᓯᐊ ᕐ ᑕᖏᓐᓂ ᒃ ᐅᕕᒐ ᕐ ᑐᓄ ᑦ  ᐊ ᒻ ᒪᓗ 
ᐱᒍᓐᓇᓕᐅᒥᓯᒪᑎᓗᒋᑦ . ᐅᕕᒐᕐᑐᓂᒃ ᓂᐱᑖᕐᑎᓯᑦᓱᑎᒃ , ᐃᓱᒫᓗᒋᔭᕐᒥᓂᒃ 
ᐅᖃᒍᓐᓇᓯᐊᕐᑎᓱᒋᓪᓗ, ᐊᒻᒪᓗ ᐊᓯᑦᔨᓯᐊᕐᓂᒥᒃ ᓄᐃᑦᓯᓚᕿᑦᓱᑎᒃ ᓄᓇᓕᒻᒥ.

ᐃᓄᐃᑦ ᐱᕕᑦᓴᐅᓯᐊᕐᓂᕃᓲᑦ ᐊᑐᐊᕐᓯᒋᐅᕐᓂᒥᒃ ᒪᙯᕝᕕᒥ ᐅᐱᕐᖔᒥ ᑲᒃᑲᓛᓄᑦ.

ᑎᒥᐅᔪᐃᑦ ᓄᓇᓕᒻᒥ ᖃᐅᑕᒫᑦ ᐅᖄᖃᑎᖃᑦᓯᐊᓲᑦ, ᐊᒻᒪᓗ ᐃᓘᓐᓇᑎᒍᑦ, ᐃᓄᐃᑦ 
ᐱᓇᓱᖃᑎᒌᑦᓯᐊᓲᑦ. ᐆᑦᑑᑎᒋᓗᒋᑦ ᐅᖄᖃᑎᖃᑦᓯᐊᓂᕐᒥᒃ ᐊᑑᑎᖃᑦᓯᐊᓲᖑᑦᓱᑎᒃ 
ᐃᓚᐅᒻᒥᔪᖅ ᐅᖄᖃᑎᖃᑦᓯᐊᓂᖅ ᐃᓕᓴᕐᕕᓗ ᓱᖃᑦᓯᓕᕆᔩᓪᓗ, ᐃᓕᓴᕐᕕᓗ ᐳᓖᓯᒃᑯᓗ, 
ᐃᑉᐱᒍᓱᑦᓯᐊᕋᓱᑦᓱᑎᒃ ᐱᓇᓱᑦᑏᑦ ᓄᑲᕐᓰᑦ ᖃᓄᐃᖕᖏᓯᐊᕐᒪᖔᑕ ᓇᓪᓕᑐᐃᓐᓇᖏᓐᓂᒃ. 
ᐱᓇᓱᖃᑎᖃᑦᓯᐊᓲᖑᒻᒥᔪᑦ ᐳᓖᓯᒃᑯᑦ, ᐋᓐᓂᐊᕕᒻᒥ ᐱᓇᓱᑦᑏᑦ, ᐅᕕᒃᑫᑦ ᓴᐳᒻᒥᔨᖏᑦ, 
ᐊᒻᒪᓗ ᐃᓄᓕᕆᔩᑦ, ᐊᒻᒪᓗ ᐅᑯᐊ ᐱᓇᓱᖃᑎᖃᑦᓯᐊᓲᖑᒻᒥᔪᑦ ᓄᕐᕃᑦ, ᐃᓕᓴᕐᕕᒃ, 
ᐊᒻᒪᓗ ᑐᕐᓱᔪᖅ ᒥᕐᖑᐃᓯᕐᕕᒃ. ᑎᒥᐅᔪᓕᒫᑦᓯᐊᑦ ᑲᑎᐅᑎᓲᑦ ᐊᕐᕌᒍᑕᒫᑦ ᐊᑕᐅᓯᕕᑦᓱᑎᒃ 
ᐅᖄᒋᐊᕐᑐᓱᑎᒃ ᓄᓇᓕᐅᑉ ᐱᓀᓗᑕᖏᓐᓂᒃ.

ᐃᓕᓴᕐᕕᒃ ᐱᒋᐅᕐᓴᑎᑦᓯᒐᓱᓲᖅ ᑲᒃᑲᓛᓂᒃ ᐅᕕᒐᕐᑐᓂᓪᓗ ᐊᒻᒪᓗ ᐃᓅᖃᑎᒌᑦᓯᐊᑎᒐᓱᑦᓱᒋᑦ 
ᐊᓕᐊᓇᕐᑐᓂ ᒃ ᐃᑦᔭᕋ ᑦᓴᓯᐊᑎᒐᓱ ᑦᓱᒋ ᑦ ᓱᓇᓱᐊ ᕐᑕᕕᓂᕐᓂ ᒃ ᐃᓕᓴ ᕐᕕ ᒃ 
ᐱᒍᓐᓇᓕᐅᒥᑎᑦᓯᒐᓱᓲᖅ ᐅᕕᒐᕐᑐᓂᒃ ᐊᒻᒪᓗ ᐃᓄᑦᓯᐊᖑᑎᑦᓯᒐᓱᓲᑦ ᐅᓇᒻᒥᒍᓱᒃᒥᓇᕐᑐᓂᒃ 
ᓱᓇᓱᐊᕐᑕᕕᓂᕐᓂᒃ ᐊᑐᕐᓱᑎᒃ. ᐊᓕᐊᓇᕐᑐᓂᒃ ᐱᑦᓯᐊᓕᐅᑎᓂᒃ ᐱᑦᓯᐊᓕᐅᑎᓲᑦ 
ᐱᑦᓯᐊᖁᔨᑦᓱᑎᒃ ᐊᒻᒪᓗ ᐃᓕᓐᓂᐊᑎᓂᑦ ᑎᑦᓴᒐᑦᓴᓯᐊᒋᐅᕐᓴᑎᑦᓱᒋᑦ. ᓄᕐᕃᑦ 
ᐸᕐᓇᓯᒪᐅᑎᖓ ᐃᓕᓐᓂᐊᑎᑦᓯᓲᖑᒻᒥᔪᖅ ᐅᕕᒐᕐᑐᓂᒃ ᐱᒻᒪᕆᓐᓂᒃ ᐃᓕᑦᓯᒍᑎᑦᓴᖏᓐᓂᒃ, 
ᓴᐱᓕᕐᑌᓕᓂᕐᒥᒃ, ᐊᒻᒪᓗ ᐱᓇᓱᑦᓯᐊᓂᕐᒥᒃ ᑎᑭᐅᑎᖏᓐᓂᒃ ᑎᑭᐅᑎᒍᓐᓇᓯᐊᖁᑦᓱᒋᑦ. 
ᐸᕐᓇᓯᒪᐅᑎᒃ ᐅᓪᓛᕈᒥᑕᕐᓅᓕᐊᔪᖅ ᐃᓕᓐᓂᐊᑎᑦᓯᓲᖅ ᑲᒪᑦᓯᐊᓂᕐᒥᒃ ᑲᒪᒋᐊᓕᒻᒥᓂᒃ 
ᐊᒻᒪᓗ ᑭᖑᒉᑦᑌᓕᓂᕐᒥᒃ ᐃᓕᓐᓂᐊᑎᓄᑦ.

ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ ᐊᑦᔨᒌᖕᖏᑐᓂᑦ ᐃᓕᑦᓯᒍᓯᖃᕐᓂᓂᒃ IPL ᐃᓗᓕᖏᑦ 
ᐱᕕᑦᓴᑖᕐᑎᓯᓲᖅ ᐃᓕᓐᓂᐊᑎᓄᑦ ᐃᓕᓐᓂᐊᑎᑦᓱᒋᑦ ᖃᓄᖅ ᐃᑉᐱᒍᓱᑦᓯᐊᕈᓐᓇᕋᔭᕐᒪᖔᑕ 
ᑮᓇᐅᔭᕐᒥᓂᒃ ᑮᓇᐅᔭᖃᐅᑎᖏᓐᓂ.

ᓇᑭᑦ ᐱᔪᑦ
 > ᐊᒪᐅᑎᒃ ᓇᔪᕐᓯᕕᒻᒥᒃ
 > ᐃᑯᐊᓪᓚᑐᕐᓂᐊᑎᓂᒃ
 > ᐅᐃᒪᓇᕐᑐᓕᕆᔨᓂᒃ
 > ᑐᓴᐅᑎᒥᒃ
 > ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ 
ᐊᑦᔨᒌᖕᖏᑐᓂᒃ ᐃᓕᑦᓯᒍᓯᖃᕐᓂᓂᒃ

 > ᑭᓘᑕᐅᑉ ᐃᓕᓴᕐᕕᖓᓂᒃ
 > ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐸᕐᓇᓯᒪᐅᑎᓂᒃ
 > ᐊᐅᓚᑦᓯᔨᒥᒃ
 > ᐃᓄᓕᕆᔨᓂᒃ
 > ᑐᕐᓱᔪᖅ ᒥᕐᖑᐃᓯᕐᕕᒥᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᑲᒪᒋᔭᐅᑦᓯᐊᓲᑦ ᓄᓇᓕᐅᑉ ᐸᕐᓇᓯᒪᐅᑎᖏᓐᓄᑦ 
ᓱᓇᓱᐊᕐᑕᕕᓂᓄᓪᓗ.

 + ᐅᕕᒐᕐᑐᐃᑦ ᐱᓀᓗᑕᓖᑦ ᐃᓕᓴᕆᐊᒥᒃ, ᐃᓕᓴᕐᑕᒥᓂᒃ 
ᓄᕐᖃᑐᕕᓃᑦ, ᐅᕝᕙᓘᓐᓃᑦ ᐃᓕᓴᕐᕕᒥ ᐱᑦᓯᐊᓲᖑᖕᖏᑐᑦ 
ᐊᓯᖏᓐᓂᒃ ᐃᓕᓐᓂᐊᕋᑦᓴᓂᒃ ᐱᔪᓐᓇᕋᓗᐊᕐᑐᑦ, ᐅᓇ 
ᐆᑦᑑᑎᒋᓗᒍ IPL.

 − ᐃᓄᓕᕆᔩᑦ ᐃᑲᔪᖃᑦᑕᓲᖑᒐᓗᐊᕐᓱᑎᒃ 
ᐃᓕᓐᓂᐊᑎᑦᓯᓂᕐᒥᒃ ᖃᓄᖅ ᑮᓇᐅᔭᑎᒍᑦ 
ᑐᕌᒐᓕᐅᕈᓐᓇᒪᖔᑕ, ᐊᒻᒪᓗ ᐱᕙᓪᓕᐊᓂᖅ 
ᐃᓕᓐᓂᐊᑎᑦᓯᓲᖅ ᐱᒍᑦᔨᔭᕐᒥᓂᒃ ᖃᓄᖅ ᐃᓪᓗᒥᓂᒃ 
ᓴᓗᒣᓐᓇᓕᒫᕐᑎᓯᒍᓐᓇᒪᖔᑕ, ᐃᓄᒻᒪᕇᑦ ᐱᕕᑦᓴᓖᑦ 
ᐅᓄᕐᑐᒥ ᐱᓇᓱᒐᓖᑦ ᐊᑑᑎᒋᐊᓕᖏᓐᓂᒃ ᐊᒻᒪᓗ 
ᐱᔪᓐᓇᑐᑦ ᐊᒥᓲᖕᖏᑑᒐᓗᐊᓂᒃ ᐃᓕᑦᓯᓇᕐᑐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᒪᓕᒉᑦ ᐊᐅᓚᑦᓯᓯᐊᕐᓂᒧᑦ ᓲᓱᒋᔭᐅᓂᕐᓴᐅᓗᑎᒃ ᖃᐅᑕᒫᖅ.

 • ᐊᒥᓲᓂᕐᓴᓂᒃ ᐸᕐᓇᓯᒪᐅᑎᑖᕐᓗᑎᒃ ᐃᓕᓐᓂᐊᑎᑦᓯᒍᓐᓇᑐᓂᑦ 
ᐃᓄᓐᓂᒃ ᖃᓄᖅ ᑮᓇᐅᔭᑎᒍᑦ ᑐᒑᒐᓕᐊᕐᓂᓂᒃ 
ᑐᑭᑖᕐᑎᑕᔪᕕᓂᕐᓂᒃ ᑎᑭᐅᑎᒍᓐᓇᒪᖔᑕ, ᐅᑯᐊ 
ᐆᑦᑑᑎᒋᓗᒋᑦ ᐊᑭᓖᕐᓂᒥᒃ ᐃᓪᓗᒥᓂᒃ, ᐊᒻᒪᓗ 
ᐃᓕᓴᕐᓂᒨᓕᖓᔪᓂᒃ ᑖᑦᓱᒪᐅᑉ ᒥᑦᓵᓄᑦ.

 • ᐃᓕᓴᕐᕕᒃ ᐱᒻᒪᕆᐅᑎᑕᐅᓂᕐᓴᐅᓕᕐᓗᓂ.

 • ᐃᓄᐃᑦ ᐃᓚᐅᖃᑦᑕᓂᕐᓴᐅᓕᕐᓗᑎᒃ ᓄᓇᓕᒻᒥ ᐊᒻᒪᓗ 
ᑎᑦᑕᒐᑦᓴᓯᐊᖑᓗᑎᒃ ᐸᕐᓀᓯᒪᐅᑎᓄᑦ ᐱᓇᓱᖃᑎᒌᓐᓂᒥᒃ 
ᓲᓱᑦᓴᑐᓂᒃ.

 • ᐃᓕᓐᓂᐊᑎᑦᓯᔨᑦᓯᐊᑖᕐᓗᑎᒃ ᐃᓕᓴᑦᓯᐊᓯᒪᔪᓂᒃ 
ᐅᖄᖃᑎᖃᑦᓯᐊᕈᓐᓇᑐᓂ ᐃᓕᓐᓂᐊᑎᓂᒃ ᐱᓀᓗᑕᓕᓐᓂᒃ 
ᐋᖓᔮᓐᓇᑐᓂᒃ. 

ᓄᓇᓕᐅᑉ ᓲᖑᓂᖏᑦ
ᐊᒥᓱᓂᒃ ᐱᓇᓱᒐᑦᓴᓕᒃ ᐃᓕᓐᓂᐊᑎᓄᑦ ᓄᓇᓕᒻᒥ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ 
(ᐅᓪᓛᕈᒥᑕᕐᓂᒃ ᐃᓗᓕᖏᓐᓂᒃ), ᓯᐊᕐᕆᔭᕐᕕᒥ (ᓄᑲᕐᓰᑦ ᐊᐅᓚᑦᓯᔨᐊᐲᑦ), ᓄᓇᓕᐅᑉ 
ᑲᕙᒫᐱᖓᓂ, ᐊᒻᒪᓗ ᒥᕐᖑᐃᓯᕐᕕᒥ (ᐅᕕᒐᕐᑐᐃᑦ ᐱᓇᓱᒐᕐᓂᖅ ᐅᕿᑦᑑᖏᓪᓚᖅ). 
ᑕᒪᒃᑯᐊ ᐅᕕᒐᕐᑐᓂᒃ ᓄᐃᑎᑦᓯᒍᓐᓇᓲᑦ ᐱᒍᓐᓇᓯᐊᕐᑕᐅᔪᓂᒃ ᐱᓇᓱᕝᕕᒥ. ᐃᓕᓐᓂᐊᑏᑦ 
ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ ᐊᑦᔨᒌᖕᖏᑐᓂᑦ ᐃᓕᑦᓯᒍᓯᖃᕐᓂᓂᒃ IPL ᐱᔪᓐᓇᓯᐊᕐᑐᑦ 
ᐃᓕᓐᓂᐊᕆᐊᒥᒃ ᐱᓇᓱᕆᐅᕐᓴᓕᑐᐊᕐᒪᑕ.

ᑕᒪᒋᒃ ᓂᐅᕕᕐᓂᐊᕖᒃ ᐁᑦᑐᐃᓲᒃ ᑮᓇᐅᔭᓂᒃ ᐃᓪᓗᓕᓐᓄᑦ ᐱᓇᓱᐊᕐᑕᐅᔪᓄᑦ ᐊᒻᒪᓗ 
ᐃᓚᐅᑦᓯᐊᓲᑦ ᓄᓇᓕᒻᒥ.

ᐃᓕᓐᓂᐊᑏᑦ ᐊᖓᔪᕐᖄᖑᔪᑦ ᐱᕕᑦᓴᓖᑦ ᓇᔪᕐᓯᕕᒻᒥᒃ ᐊᑭᖃᖕᖏᑐᒥᒃ. ᑖᑦᓱᒥᖓ 
ᐱᕕᑦᓴᒥᒃ ᐃᑲᔪᕐᓯᓯᐊᓲᖑᓂᕃᓲᑦ ᐃᓕᓐᓂᐊᓕᑐᐊᕋᒥᒃ.

ᐊᒥᓱᐃᑦ ᐸᕐᓇᓯᒪᐅᑏᑦ ᐊᓂᒎᑕᕆᑦᓯᐊᑐᑦ ᐱᓇᓱᑦᑎᖏᑦ ᐅᑉᐱᒋᔭᐅᑦᓯᐊᕈᓐᓇᒪᑕ 
ᐊᓯᑦᔨᑲᑦᑕᓲᖑᖕᖏᓱᑎᓪᓗ, ᐊᒻᒪᓗ ᑮᑕ ᑲᒪᔨᖏᑦ ᐃᑲᔪᕐᓯᓯᐊᓲᖑᒻᒪᑕ ᐃᑲᔪᓲᖑᒻᒪᑕ 
ᐱᓇᓱᑦᑎᓂᒃ ᐱᓀᓗᑕᖃᓕᑐᐊᕐᒪᑦ.

ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ ᐊᑦᔨᒌᖕᖏᑐᓂᑦ ᐃᓕᑦᓯᒍᓯᖃᕐᓂᓂᒃ IPL ᐊᒻᒪᓗ ᓄᕐᕃᑦ 
ᐸᕐᓇᓯᒪᐅᑎᖓᓗ ᓲᓱᑦᓴᓲᑦ ᓄᐃᑦᓯᓂᕐᒥᒃ ᐃᒻᒥᓃᕐᓱᒍᓐᓇᓂᕐᒥᒃ ᐊᒻᒪᓗ ᐱᒍᓐᓇᐅᑎᓂᒃ 
ᐱᒍᓐᓇᓕᐅᒥᓯᒪᓂᕐᒥᒃ ᐁᑦᑐᐃᓱᑎᒃ ᑮᓇᐅᔭᕐᓂᒃ ᓄᓇᓕᐊᒋᐊᕐᑐᒍᑎᑦᓴᖏᓐᓄᑦ.

ᑐᕐᓱᔪᖅ ᒥᕐᖑᐃᓯᕐᕕᒃ ᐱᓇᓱᐊᕐᑐᖅ ᓄᐃᑦᓯᒐᓱᑦᓱᓂ ᒪᑭᑕᒐᓱᐊᕈᑎᑦᓯᐊᓂᒃ ᑮᓇᐅᔭᑎᒍᑦ 
ᒥᕐᖑᐃᓯᕐᕕᓕᐊᕐᑐᕕᓃᑦ ᐊᑭᓖᔪᕕᓃᑦ ᒥᕐᖑᐃᓯᕐᕕᐅᑉ ᓂᐅᕕᕋᑦᓴᖏᓐᓂᒃ 
ᑮᓇᐅᔭᓕᐅᕐᑕᕕᓂᖏᓐᓂᒃ ᐊᑐᕐᓱᑎᒃ . ᐱᒋᐅᕐᓴᐅᑎᓕᒃ ᒥᕐᖑᐃᓯᕐᕕᒥ ᓄᓇᓕᓐᓂᒃ 
ᐱᒋᐅᕐᓴᑎᑦᓯᒍᓐᓇᑐᓂᒃ ᖃᓄᖅ ᑐᖕᖓᓇᕐᓂᓴᐅᒍᓐᓇᕋᔭᕐᒪᖔᑕ ᐳᓛᕆᐊᕐᑐᑐᓄᑦ.

ᑐᕐᓱᔪᖅ ᒥᕐᖑᐃᓯᕐᕕᒃ ᐁᑦᑐᐃᓲᖅ ᐱᐅᒃᑯᑎᓂᒃ ᓄᓇᓕᓐᓄᑦ ᑭᖕᖒᒪᑦᓯᐸᑕ 
ᐸᕐᓇᓯᒪᐅᑎᓄᑦ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᑯᐊᐸᐅᑉ ᓯᓂᑦᑕᕕᖓᓂᒃ
 > ᑮᓇᐅᔭᖃᐅᑎᐅᑉ 
ᐱᒍᑦᔨᒍᑎᖏᓐᓂᒃ

 > ᑐᓴᐅᑎᒥᒃ
 > ᑯᐊᐸᒃᑯᓂᒃ
 > ᐅᕐᓱᐊᓗᓐᓂᐊᕕᒻᒥᒃ
 > ᐅᓪᓛᕈᒥᑕᕐᓂᒧᑦ ᑲᑎᖕᖓᔨᐊᐱᓂᒃ
 > ᐃᒻᒥᓂᒃ ᓇᒻᒥᓂᒃ ᖃᓄᑐᐃᓐᓇᖅ 
ᐊᑦᔨᒌᖕᖏᑐᓂᒃ 
ᐃᓕᑦᓯᒍᓯᖃᕐᓂᓂᒃ

 > ᑭᓘᑕᐅᑉ ᐃᓕᓴᕐᕕᖓᓂᒃ
 > ᓄᕐᕃᑦ ᐸᕐᓇᓯᒪᐅᑎᖓᓂᒃ
 > ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

 > ᓄᐊᑕᓐᑯᓂᒃ
 > ᐋᓐᓂᐊᕕᒻᒥᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐃᓄᓕᕆᔨᓂᒃ
 > ᑐᕐᓱᔪᖅ ᒥᕐᖑᐃᓯᕐᕕᒥᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ 

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐊᒥᓱᓂᒃ ᐱᓇᓱᒐᕐᑖᕈᓐᓇᑐᑦ.

 + ᑲᑎᓐᓂᖅ ᐅᔭᕋᕐᓂᐊᓂᕐᓂᒃ ᐊᒥᓱᓂ ᐱᓇᓱᒐᕐᑖᕈᓐᓇᑐᑦ 
ᐃᓄᓐᓄᑦ ᓄᓇᓕᒻᒥ.

 + ᐊᖑᑏᑦ ᐊᒥᓱᓂ ᐱᓇᓱᒐᕐᑖᕈᓐᓇᑐᑦ ᓄᓇᒥ ᑐᕐᓱᔪᖅ 
ᒥᕐᖑᐃᓯᕐᕕᒥ.

 + ᓴᓇᖕᖑᐊᑏᑦ ᑮᓇᐅᔭᓕᐅᕈᓐᓇᑐᑦ ᐱᓇᓱᓪᓗᑎᒃ 
ᒥᕐᖑᐃᓯᕐᕕᒧᑦ ᐅᕝᕙᓘᓐᓃᑦ ᓂᐅᕐᖁᓯᕐᓗᑎᒃ 
ᓴᓇᖕᖑᐊᑕᕕᓂᕐᒥᓂᒃ.

 − ᐃᓄᓕᒫᑦ ᐊᑦᑐᑕᐅᒪᔪᑦ ᐃᓅᑎᑦᓯᒍᑏᑦ ᐊᑭᖏᑦ 
ᐊᑭᑐᓗᐊᓕᕐᒪᑕ.

 − ᐃᓚᖓᓂ, ᐊᖓᔪᕐᖄᑦ ᓂᐅᕕᖔᕈᒪᓲᑦ ᓱᓇᒐᓚᓐᓂᒃ 
ᐊᑑᑎᖃᖕᖏᑐᓂᒃ ᑮᓇᐅᔭᕐᒥᓂᒃ ᐊᑐᖔᔪᑦᓴᐅᓱᑎᒃ 
ᓂᐅᕕᕐᓗᑎᒃ ᑭᖕᖒᒪᒋᔭᕐᒥᓂᒃ. ᑖᒃᑯᐊ ᐊᑑᑎᔭᐅᓲᑦ 
ᐊᑑᑎᖃᖕᖏᑐᐃᑦ ᐊᑦᑐᐃᓲᑦ ᐃᓚᒌᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᓄᓇᓕᒃ ᓄᐃᑦᓯᓗᓂ ᐱᓇᓱᒐᕐᓂᒃ ᓄᑖᓂᒃ 
ᐆᒪᔪᕐᓂᐊᓅᓕᖓᔪᓂᒃᐱᓇᓱᒐᕐᓂᓗ ᐊᓪᓚᕕᒻᒥ 
ᐊᑐᐃᓐᓇᐅᔪᓂᒃ.

 • ᐱᔪᓐᓇᐅᑎᑖᕐᑐᕕᓃᑦ ᐱᓇᓱᑦᑏᑦ ᐱᓇᓱᕝᕕᓖᑦ 
ᐱᔪᑦᓐᓇᐅᑎᒥᓂᒃ ᐊᑑᑎᖃᕐᑐᑦ.

 • ᐊᒥᓲᓂᕐᓴᓂᒃ ᐱᓇᓱᑦᑎᓂᒃ ᐊᒥᓱᓄᑦ ᑎᒥᐅᔪᓄᑦ 
(ᓇᔪᕐᓯᕕᒃ, ᑐᑦᓯᐊᕕᒃ, ᐃᓕᓴᕐᕕᒃ, ᓯᐊᕐᕆᔭᕐᕕᒃ, 
ᓄᓇᓕᐅᑉ ᑲᕙᒫᐱᖓᓗ).

 • ᐊᒥᓲᓂᕐᓴᓂᒃ ᑮᓇᐅᔭᑎᒍᑦ ᑐᒑᒐᓕᓐᓂᒃ ᓯᐊᕐᕆᔭᕐᕕᒧᑦ 
ᐃᙯᓕᓴᕐᕕᒧᓪᓗ ᐅᒃᑯᐃᖔᕐᑎᓯᒍᓐᓇᓗᑎᒃ ᐊᑯᓂᐅᓂᕐᓴᖅ, 
ᑐᓴᐅᑎᒧᓪᓗ, ᑐᓴᐅᑎᒃᑰᒍᓐᓇᑎᑦᓯᓂᕐᓴᐅᓗᑎᒃ.

 • ᐃᓄᐃᑦ ᐊᑦᓱᕈᕐᓇᑐᒃᑰᓲᑦ ᐊᑭᓖᒐᓱᑦᓱᑎᒃ ᐃᓪᓗᒥᓂᒃ 
ᐃᑲᔪᕐᕕᓴᑖᕐᑎᑕᐅᓗᑎᒃ ᐅᕝᕙᓘᓐᓃᑦ ᓲᓱᑦᓴᓗᑎᒃ 
ᐊᑭᓖᕆᐊᓕᒥᓂᒃ ᐊᑭᓖᖃᑦᑲᓗᑎᒃ.

 • ᑕᑯᓯᒪᓂᖅ ᐋᕐᕿᒋᐊᕈᑎᑦᓴᓂᒃ ᓴᓇᔭᐅᒋᐊᑦᓯᐊᕆᐊᓕᒻᒪᕇᑦ 
ᐊᑭᖏᓐᓄᑦ ᐊᑭᑭᓪᓕᒋᐊᓪᓛᕈᑎᑦᓴᓂᒃ.

ᓄᓇᓕᐅᑉ ᓲᖑᓂᖏᑦ
ᐃᓄᑐᙯᑦ ᐱᒻᒪᕆᐅᑦᓯᐊᑐᑦ ᐊᑑᑎᖃᑦᓯᐊᓱᑎᓪᓗ ᒪᒥᓴᕐᓂᐅᑉ ᒥᑦᓵᓄᑦ. ᐃᓄᐃᑦ ᐃᓚᖓᓂ 
ᐃᓄᓕᕆᔨᓂᒃ ᑕᑯᓂᐊᓲᑦ ᐱᓀᓗᑕᖃᓕᑐᐊᕈᑎᒃ, ᑭᓯᐊᓂ ᐊᒥᓱᐃᑦ ᑕᑯᓂᐊᓲᑦ ᐃᓄᑐᖃᕐᓂᒃ, 
ᐱᔪᓐᓇᑕᐅᓲᑦ ᑕᑯᓂᐊᕐᑕᐅᓲᑦ ᐊᒻᒪᓗ ᓇᓗᓇᖕᖏᑐᒥᒃ ᐅᖄᕕᐅᒍᓐᓇᓲᑦ.

ᐊᑦᓱᕈᕐᓇᑐᒃᑰᔪᖃᓕᑐᐊᕐᐸᑦ ᖁᐊᕐᓵᖓᓗᐊᓚᕿᑦᓱᑎᒃ, ᓄᓇᓖᑦ ᐃᑉᐱᒍᓱᑦᓯᐊᓲᑦ 
ᑭᓇᑐᐃᓐᓇᒥᒃ ᐊᑦᓱᕈᕐᓇᑐᒃᑰᓕᑐᐊᕐᐸᑦ ᐅᖄᕕᖃᑦᓯᐊᒪᖔᑦ, ᐃᓕᓐᓂᐊᑎᓄᓗᐊᖕᖑᐊᖅ. 
ᐳᓖᓯᒃᑯᑦ ᖃᐅᑕᒫᑦ ᓯᕙᓂᕐᑕᐅᓲᑦ ᐃᑲᔪᕐᑕᐅᒍᒪᔪᓄᑦ, ᐅᕝᕙᓘᓐᓃᑦ ᐃᓄᒻᒧᑦ ᓄᓇᓕᐅᑉ 
ᓯᓚᑖᖓᓂ ᐱᔪᒥᒃ.

ᐅᑉᐱᑐᐃᓪᓗ ᐊᓂᕐᓂᒨᓕᖓᔪᐃᓪᓗ ᐱᒻᒪᕆᐅᑎᑕᐅᑦᓯᐊᓲᑦ ᐃᑲᔪᑦᓯᐊᓂᕋᕐᑕᐅᓲᖑᑦᓱᑎᓪᓗ 
ᐃᓄᓐᓄᑦ.

ᐊᕐᓀᑦ ᓇᔪᕐᕕᖓ ᐊᑑᑎᖃᑦᓯᐊᑐᖅ ᐊᕐᓇᓄᑦ ᐃᑲᔪᕐᑕᐅᒋᐊᓕᓄᑦ, ᓴᐳᒻᒥᓂᖃᑦᓯᐊᑎᑦᓯᓲᖑᒻᒪᑕ 
ᐅᓐᓄᐊᒥ ᐊᕐᓇᓄᑦ ᑭᖕᖒᒪᑦᓯᑐᐊᕐᐸᑕ ᐊᒻᒪᓗ ᐃᑲᔪᕈᓐᓇᓯᐊᕐᓱᑎᓪᓗ ᐁᑦᑐᐃᖃᑦᑕᓱᑎᒃ 
ᓂᕿᑖᕈᑎᑦᓴᓂᒃ ᓂᐅᕕᕐᓂᐊᕕᒻᒥ ᐅᐃᒪᓇᕐᑐᒥᒃ ᑭᖕᖒᒪᑦᓯᑲᓪᓚᑐᐊᕐᐸᑕ ᓂᕿᓂᒃ.

ᐅᕕᒐᕐᑐᐃᑦ ᐃᓪᓗᔪᐊᖓ, ᑕᑯᓐᓈᑕᐅᒉᑦ ᐊᔪᒉᑦᑐᖑᐊᑦ ᐸᕐᓇᓯᒪᐅᑎᖓ, ᐊᒻᒪᓗ ᐃᓕᓴᕐᕕᒃ 
ᐃᑲᔪᕈᓐᓇᓱᓂ ᑲᒃᑲᓛᓂᒃ ᐅᕕᒐᕐᑐᓂᓪᓗ ᓚᕋᓕᑦᑕᐅᖃᑦᑕᑐᓂᒃ. ᐃᓕᓴᕐᕕᒃ ᐊᒥᓱᓂᒃ 
ᖃᓄᐃᑦᑐᑐᐃᓐᓇᓂᒃ ᐱᒍᑦᔨᒍᑎᓕᒃ ᐃᑲᔪᕈᓐᓇᑐᓂᒃ ᐃᓕᓐᓂᐊᑎᓄᑦ ᓚᕋᓕᑦᑕᐅᓲᓄᑦ, 
ᐅᑯᐊ ᐆᑦᑑᑎᒋᓗᒋᑦ ᐃᓪᓗᐊᕈᓯᖅ ᐃᓕᓐᓂᐊᑎᑦᓯᒋᐊᑦᓯᐊᓲᖅ ᐅᕕᒐᕐᑐᓂᒃ, ᐊᕙᓗᖓᑦᓱᑎᒃ 
ᐱᓇᓱᖃᑎᒥᓂᒃ ᐊᕕᖃᑎᖃᕐᓱᑎᓪᓗ, ᐊᒻᒪᓗ ᐃᑲᔫᑎᑦᓱᑎᒃ.

ᓄᓇᓖᑦ ᐃᑉᐱᓂᐊᕐᑐᕕᓃᑦ ᐃᒥᐊᓗᓗᐊᕐᑐᖃᕈᓐᓀᓕᕐᓂᒪᑦ ᐊᕐᕌᒎᓚᐅᔪᓂᒥᒃ, ᓄᓇᖓ 
ᐱᐅᓯᒋᐊᓚᕿᑦᓱᓂ.

ᐅᕕᒐᕐᑐᐃᑦ ᑲᖕᖑᓱᓪᓗᐊᓲᖑᒍᓐᓀᑐᐃᑦ ᐱᔪᓐᓇᑐᐊᕐᐸᑕ ᐃᓄᓕᕆᔨᐅᑉ ᐱᒍᑦᔨᒍᑎᖏᓐᓂᒃ 
ᐊᒻᒪᓗ ᐋᓐᓂᐊᕕᓕᐊᕐᓂᓴᐅᓲᖑᓕᕐᓱᑎᒃ.

ᓄᓇᓕᐅᑉ ᐱᓇᓱᑦᑎᖏᑦ ᐅᑉᐱᒋᔭᐅᑦᓯᐊᓲᑦ ᐊᑑᑎᖃᑦᓯᐊᓂᕋᕐᑕᐅᓲᖑᑦᓱᑎᓪᓗ 
ᐃᓄᑦᑎᑑᕐᖃᔭᖕᖏᑐᓄᑦ ᖃᓪᓗᓈᑎᑑᕐᖃᔭᖕᖏᑐᓄᓪᓘᓃᑦ ᑐᓵᔨᐅᒍᓐᓇᓱᑎᒃ, ᐱᓇᓱᑦᑎᓂᒃ 
ᐃᑲᔪᕈᓐᓇᓂᕐᓴᐅᒍᓐᓇᖁᑦᓱᒋᑦ ᑲᒪᒋᐊᖃᑐᐊᕐᐸᑕ.

ᐅᕕᒐᕐᑐᐃᑦ ᐃᓪᓗᔪᐊᖓ ᐊᒥᓱᓂᒃ ᖃᓄᐃᑦᑐᑐᐃᓐᓇᓂᒃ ᐸᕐᓇᓯᒪᐅᑎᓕᒃ ᐁᑦᑐᐃᓲᓂᒃ, 
ᐆᑦᑑᑎᒋᓗᒋᑦ ᓚᕋᓕᑦᑌᓕᓂᖅ, ᐊᑦᑐᓯᐊᕈᓐᓇᑐᑦᐊᑦᑑᔭᕆᐊᖃᖕᖏᓂᖅ, ᐃᓕᓐᓂᐊᕋᑦᓴᓂᒃ 
ᓄᓕᐊᕐᓂᐅᑉ ᒥᑦᓵᓄᑦ, ᐊᒻᒪᓗ ᐃᑲᔪᕐᓂᒥᒃ ᐅᕕᒐᕐᑐᓂᒃ ᐊᑦᓱᕈᕐᓇᑐᒃᑰᑐᓂᒃ ᐃᑉᐱᓂᐊᕐᑕᒥᓂᒃ 
ᐊᐅᓚᑦᓯᓂᕐᒧᑦ. ᐃᑲᔪᕐᓂᖅ ᑲᒃᑲᓛᓂᒃ ᐅᕕᒐᕐᑐᓂᓪᓗ ᐱᒻᒪᕆᐅᑎᑕᐅᑦᓯᐊᑐᖅ ᐃᑲᔪᑦᓯᐊᒪᑕ.

ᐃᓗᓯᓕᕆᔩᑦ ᓄᓇᓕᒻᒥ ᐊᑑᑎᖃᑦᓯᐊᓂᕋᕐᑕᐅᓲᑦ ᓄᓇᓕᓐᓄᑦ.

ᓇᑭᑦ ᐱᔪᑦ
 > ᐋᓐᑭᓕᑳᓐ ᑐᑦᓯᐊᕕᒻᒥᒃ
 > ᐅᐃᒪᓇᕐᑐᓕᕆᔨᓂᒃ
 > ᑭᓘᑕᐅᑉ ᐃᓕᓴᕐᕕᖓᓂᒃ
 > ᐋᓐᓂᐊᕕᒻᒥᒃ
 > ᑭᒍᑎᓕᕆᔨᒥᒃ
 > ᐋᓐᓂᐊᓯᐅᕐᑎᒪᕆᒥᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᑐᓕᕆᔨᖓᓂᒃ

 > ᐃᓄᓕᕆᔨᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᒥᓱᐃᑦ ᐊᕐᓀᑦ ᑐᑦᓯᐊᕕᓕᐊᓲᑦ.

 + ᐅᕕᒐᕐᑐᐃᑦ ᐱᔪᓐᓇᑐᑦ ᐊᒥᓱᓂᒃ ᐱᒍᑦᔨᒍᑎᓂᒃ ᐃᑲᔪᕐᑐᓂᒃ.

 + ᐃᓄᑐᙯᑦ ᐃᑲᔪᕐᓯᓲᑦ ᐃᑲᔪᕈᓐᓇᑐᐊᕋᒥ ᑭᓇᑐᐃᓐᓇᓂᒃ 
ᓄᓇᓕᒻᒥ ᐅᐸᑦᑕᐅᑐᐊᕈᑎᒃ.

 − ᐊᖑᑏᑦ ᐊᒥᓲᖕᖏᑑᒐᓗᐊᑦ ᐱᕕᑦᓴᓖᑦ ᐃᓕᕐᕈᓯᓅᓕᖓᔪᓂᒃ.

 − ᐃᒥᐊᓗᑦᑌᓕᒪᓂᕐᒧᑦ ᐃᑲᔪᖃᑎᒌᓐᓂᖅ ᐊᒻᒪᓗ ᐸᕐᓇᓯᒪᐅᑏᑦ 
ᐱᕙᓪᓕᐊᓂᕐᒧᑦ ᐊᑦᓱᕈᕐᓇᑐᒃᑰᓲᑦ ᐊᓂᒎᑕᕆᒋᐊᒥᒃ.

 − ᐃᓚᖏᑦ ᐅᕕᒐᕐᑐᐃᑦ ᐋᓐᓂᐊᓗᑐᓲᑦ 
ᐊᑦᓱᕈᕐᓇᑐᒃᑰᒍᑎᒋᓯᒪᔭᕐᒥᓄᑦ ᖁᐊᕐᓵᖓᓗᐊᓚᕿᑦᓱᑎᒃ ᐊᒻᒪᓗ 
ᐋᖓᔮᓐᓇᑐᓂᒃ ᐱᒋᐊᓲᑦ ᐅᕕᒐᕐᑐᐊᐱᐅᖏᓐᓇᓱᑎᒃ 
ᐃᓱᒫᓗᓗᐊᕐᑌᓕᒐᓱᑦᓱᑎᒃ.

 − ᐃᓄᐃᑦ ᐊᒥᓲᖕᖏᑑᒐᓗᐊᑦ ᐊᐱᕐᓱᓲᑦ ᐃᑲᔪᕐᑕᐅᒍᓐᓇᒪᖔᑕ. 
ᐃᓚᖏᑦ ᑲᑉᐱᐊᓱᓲᑦ ᐊᐱᕐᓱᒋᐊᒥᒃ ᐃᑲᔪᕐᑕᐅᒍᓐᓇᒪᖔᑕ, 
ᐃᓄᓕᒫᓄᑦ ᖃᐅᔨᔭᐅᓂᐊᖕᖒᓱᑎᒃ ᐱᓀᓗᑕᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᓄᓇᓖᑦ ᐃᓗᓯᓕᕆᔨᑖᕐᓗᑎᒃ ᐃᓕᕐᕈᓯᓕᕆᔨᓂᒃ, 
ᐱᓇᓱᑦᑎᑖᕐᓗᑎᒃ ᐊᓯᑦᔨᑲᑦᑕᕈᓐᓀᑐᓂᒃ, ᐊᒻᒪᓗ  
ᐸᕐᓇᓯᒪᐅᑎᓂᒃ ᐊᑑᑎᒍᖃᑦᓯᐊᕐᑐᓂᒃ ᐃᑲᔪᒍᓐᓇᑐᓂᒃ ᐃᓄᓐᓂᒃ 
ᐃᑲᔪᕐᑕᐅᒋᐊᓕᓂᒃ.

 • ᑕᑯᓯᒪᓂᖅ ᖃᓄᒋᐊᓪᓚᖅ ᐅᑉᐱᒍᓱᓐᓂᓴᐅᒍᓐᓇᕋᔭᕐᒪᖔᑕ 
ᖃᓪᓗᓈᑦ ᐱᒍᑦᔨᒍᑎᖏᓐᓂᒃ. (ᐅᑯᐊ ᐆᑦᑑᑎᒋᓗᒋᑦ ᐃᓄᓕᕆᔩᑦ 
ᐊᒻᒪᓗ ᐅᕕᒃᑫᑦ ᓴᐳᒻᒥᔨᖏᑦ).

 • ᐊᒥᓲᓂᕐᓴᓂᒃ ᓄᓇᓕᒻᒥ ᐱᒍᑦᔨᒍᑎᑖᕐᓗᑎᒃ ᐃᓱᒪᒃᑯᑦ 
ᐃᓗᓯᓕᕆᓂᕐᒧᑦ.

